
HEBRITƆWO, TA ENE
 …enye be míanya nu geɖe wu tso mía Aƒetɔ yayra la ŋu. Ke

emae nye mía—míaƒe taɖodzinu si ta míeƒoa ƒu ɖe afisia ɖo,
taɖodzinu ma tae, eye, azɔ, eye be míado gbe ɖa ɖe Mawu vi siwo le
dɔ lém la ta. Ke ŋdi sia la míekpɔ yayra gã a—aɖe tso Ŋɔŋlɔawo me.
2 Subɔsubɔ ɣeyiɣi ɖesiaɖe la, míedzea agbagba be míatsɔ, akpaa
ɖe…Mele nu fiam le Hebritɔwo ƒe Agbalẽa me, eyae wɔm mele, anɔ
kwasiɖa evea ɖewo fifia. Ke azɔ, ne Aƒetɔ lɔ̃ la, míayi edzi le Kuɖagbe
fiẽ, eye le Kwasiɖagbe ŋdi kple Kwasiɖagbe fiẽ hã, míayi edzi, zi alesi
manɔ afisia le ɣeyiɣi sia me ko. Menye nyɔnyɔ̃ ye o, gake nyɔnyɔ̃
wònye, takpekpe aɖe le míaƒe gbeawotsogbe fiẽwo. Ke eyata dzi dzɔ
mí ŋutɔ, vavã, be míawɔ ɣeyiɣi sia ŋudɔ ado go mía xɔlɔ̃ nyuiwo tso
duawo kasa kpeɖo, eye tso Falls Cities kasa kpeɖo le afisia. Ke ne—ne
adzɔ be míate fli ɖe eme alo nane la, ate ŋu anye be ɖe Aƒetɔ lae kplɔ
mí nenema mahĩ, madidi o, be…ɖewomahĩ míate ŋu awɔ fiẽ aɖewo,
ɖewohĩ, le kameteƒea alo afiaɖe, le ɣeyiɣia ɖe megbe, ne ewɔ sigbe
ɖe Aƒetɔ kplɔ mí le go ma me, yi teƒe aɖe si míate ŋu aƒo ƒu míaƒe
amewo ɖo.

Eye míekpɔ alesi amewo le vavam, gale dzodzom, hele gbɔgblɔm
be, “Mɔ mele xɔa me be—be woage ɖe eme o.” Ele me ƒã be, agbadɔ
la le sue ŋutɔ. Ame ʋee, ʋeea ɖewo ko woxɔna, eye dzi dzɔ mí ŋutɔ
bena mielɔ̃ be miado go ava nɔ anyi ɖe dzodzo sia me, be miase Aƒetɔ
la ƒe Nya. Eye míele gbe dom ɖa be Mawu nayra mi, sɔgbɔ fũ, agbɔ
dzi eye wòakpe ɖe mia ŋu.
3 Ke azɔ, fiẽ sia, míedi be, míadze egɔme le ta 4 lia dz-…Ame nenie
nɔ afisia ŋdi sia? Mina makpɔ miaƒe asiwo ɖa. Oo, enyo ŋutɔ, kloe la
mia dometɔ ɖesiaɖe. Eye míele, egɔme dzem le, Hebritɔwo ƒe Agbalẽ
ta 4 lia me. Oo, Agbalẽ nyui kae nye sia! Miele vivi sem le Eŋua?
[Ƒuƒoƒea gblɔ be, “Amen.”—Tala.] Ke enye Ŋɔŋlɔ sɔsɔ kple Ŋɔŋlɔ.
4 Eye Paulo, hafi wòate ŋu aɖi ɖase le eƒe numetoto ŋu la, ele
nɛ gbã be wòayi ɖe Arabia aɖadi me akpɔ, kpakple Nya la ne enye
Nyateƒe. Melɔ̃ esia. Eye le ŋdi sia ƒe nusɔsrɔ̃ mea, míekpɔe, le nufiafia
me ŋdi sia, bena Kristo nye eyama ke etsɔ, egbe, yi ɖe mavɔmavɔ me.
Eye Paulo kpɔ bena Dzo Lilikpo ɖeka ma ke si kplɔ Israel viwo lae,
do go ye hã le Damasko mɔ dzi. Míekpɔ bena Dzo Lilikpo, si kplɔ
Israel viwo do goe to gbeadzi, yi ŋugbedodo nyigba dzi la, eyae do
go Paulo le Damasko mɔ dzi, heyɔ Eɖokui be, “Yesu.”
5 Ekema míekpɔ Yesu Kristo ƒe Mawunyenye vavã si ƒota la. Agbalẽ
blibo la katã nye Yesu Kristo ƒe ɖeɖefia ko. Eye Wòva, míekpɔ bena,

“Le blemaŋɔliwo kple nɔnɔme vovovowo me la, Mawu ƒo nu na
fofoawo to nyagblɔɖilawo dzi; le ŋkeke mamlɛ siawo me to Ye ŋutɔ
Via, Kristo Yesu dzi la, Eɖe Eɖokui fia.” Eye Agbalẽ la tso Mose 1
yi Nyaɖeɖefia dzi la menye naneke o negbe Aƒetɔ Yesu ƒe ɖeɖefia
atraɖie, ɖaasi.
6 Eye míekpɔ bena Eyae nye Amesi nɔ ŋuve bibi la me. Míekpɔ
bena Eyae nye Amesi nɔ anyi kple Mawu hafi woɖo xexeame gɔme
anyi. Eye míekpɔ bena, le Nubabla Yeyea me la, Enye Mawu kple
Ame, ƒoƒu. Eye esi Wòdzo le Nubabla Yeyea me, heyi Dziƒo la, Egblɔ
be, “Metso Mawu gbɔ, eye Metrɔ yina Mawu gbɔ.”
7 Eye esi Paulo do go Eyama la, Enɔ nɔnɔme ma ke si me Wònɔ
esime Wòkplɔ Israel la me, Dzo Lilikpo. Eye Paulo Kpɔe ŋku me
kple ŋku me, esi metrɔ dzime haɖe o la, ke ena eƒe ŋku kpɔ kuxi
eƒe agbeŋkeke susɔewo. Eƒe ŋku gbã, eye le ŋkeke geɖewo me la
mete ŋu kpɔ naneke kura o. Ele be woakplɔe yi mɔ si woyɔna be
Dzɔdzɔe la dzi.
8 Ke nyagblɔɖila aɖe nɔ Mawu si le afima si Wòƒo nu na, esi ŋkɔe
nye Anania, amesi va ge ɖe eme, to ŋutegaa ɖe dzi, heda eƒe asiwo ɖe
Paulo dzi, gblɔ bena, “Nɔviŋutsu Saul, wò ŋkuwo nakpɔ nu.”
9 Eye míekpɔ, le afima, bena, Gbɔgbɔ Kɔkɔe ɖeka ma kee, Aƒetɔ
Yesu ma kee, va Petro gbɔ le Kekeli ƒe nɔnɔme me heɖee do go le
gaxɔ me.
10 Ke míekpɔ bena, Aƒetɔ Yesu ma ke, le ŋkeke siawo me la, kpɔtɔ le
Dzo Lilikpo ma me (Kekeli) si le Eƒe dukɔ la kplɔm (Eƒe Hame la), hele
nu ɖeka ma ke wɔm, hele ŋutegawo nam la; va heda asi ɖe amewo
dzi, to ŋutega dzi. Aƒetɔ Yesu, Amesi do gom nyitsɔ Kwasiɖagbe ŋdi le
aƒe me, hegblɔ bena ŋutsua ɖe gbɔna, si ƒe ɖa le yibɔ, le fufum. Enye
Helatɔ. Esrɔã le ƒe-doma me, eye wòanɔ avi fam le vɔsamlekpui gbɔ.
11 Wo dometɔ aɖewo gblɔ nya sia, eye wonya be eyae le eme vam.
Enye gbafa hã, eƒe liliɖetsitre ƒe—ƒe kawo ku le eƒe tago me. Ye ŋutɔ
mate ŋu azã eƒe afɔwo alo eƒe abɔwo ŋutɔ gɔ̃ hã o. Eye eƒe ŋkuwo
gbã. Eye be woaɖo kpe edzi zi gbɔ zi eve la: mena aƒenɔvia aɖe va do
gbe ɖa ɖe dɔnɔwo ta, gbã, emegbe metrɔ hekpe Nɔviŋutsu Thom be
wòava do gbe ɖa. Eye míawo, míenɔ afisia, nɔ ŋku lém ɖe eŋu wòyi
dzi. Eye emegbe meyi afima ɖado gbe ɖa ɖe dɔnɔwo ta, hetrɔ gbɔ. Ke
nyɔnua va, alesi pɛpɛpɛ ŋutega la ɖee fia, eye wòlé nye abɔ hede asi
avi fafa me, eye wògblɔ be Dk. Ackerman dɔ yewo ɖo ɖe afisia. Dk.
Ackerman nye xɔñye vevi aɖe, Katolikotɔe. Evia ŋutsuvi nye fada le
saɖagaƒe si le—le Saint Meinrad, eye le afisia le Indiana. Ke ŋutsu sia
tso Jasper. Eye Aƒetɔ la yɔ dɔe, wòtso le kekevi ma me. Etso hezɔ. Ate

ŋu akpɔ nu nyuie abe ame bubu ɖesiaɖe ene. Eye wòzɔ do go le xɔa
me, kpɔ dɔyɔyɔ le nyuie. Esiawo katã to ŋutega dzi!
12 “Nɔviŋutsu Saul, Aƒetɔ Yesu si dze na wò le mɔa dzi la, dɔm ɖa
be mada nye asiwo ɖe dziwò, be nàkpɔ nu eye nàxɔ Gbɔgbɔ Kɔkɔe.”
Enyo ŋutɔ.
13 “Ale míekpɔ bena, esi xɔxɔ gã sia su mía si la, medze be mía…
Míate ŋu asi le Mawu ƒe tohehe kple dɔmedzoe nu o, ne míelé be na
ale xɔxɔ gã sia o.”
14 Azɔ míele nuxexlẽ la gɔme dze ge, fiẽ sia, tso, eye míadze ta
4 lia gɔme le Hebritɔwo ƒe Agbalẽ me. Ne amea ɖe di be yeakplɔe
ɖo la, Biblia ɖewo le mía si le afisia. Ne wodi ɖeka la, nukaŋutie,
agboŋudzɔlawo dometɔ ɖeka ahe vɛ na wò, ne èkɔ wò asi ɖe dzi ko,
Biblia sia—siawo. Ne nɔvi siwo le afisia dometɔ ɖeka natsɔ…Biblia
eve le afima, mexɔe se.
15 Ke azɔ míaɖe abla, elabena míele kɔmunion xɔ ge emegbe madidi
o. Eye afisi míewu nu ɖo fĩe sia la, Kuɖagbe fĩe la míagadze egɔme.
Azɔ, mexɔe se, be ŋdi sia le míaƒe nuxexlẽ me la, míedze kpukpui
15 lia dzi.
16 Ɖewohĩ, amea ɖe menyam be meɖɔa gaŋukuiwo, tsɔ xlẽna nui
o. Mele amegã kum. Ke magate ŋu axlẽ nu, gake nyemate ŋu axlẽe
tsɔtsɔe o, Vevietɔ ne nuxexlẽa tukui le gbɔnye afii la, ne wotae
tukui la.
17 Eye meyi be woado nye ŋkuwo kpɔ, ne makpɔ be ɖe nye ŋkuwo
le gbagbam vavãa. Nye ŋkuwo nyo ewo ɖe ewo dzi. Egblɔ be, “Gake
eto ƒe blaene ŋu, vinye.” Etsɔ nua ɖe nam be maxlẽ, egblɔ bena, “Dze
ema xexlẽ.” Mexlẽe. Eye meyi dzi nɔ tetem ɖe eŋu, nuxexlẽa zu blewu
blewu. Ke eva ɖo sigbe aleke, metɔ te. Tete wòdae ɖe ewo-ewo dzi le
afima, mate ŋu axlẽe le afisiafi. Ke egblɔ be, “Nusi wònye, ne ame to
ƒe blaene ŋu la, wò ŋkugowo abɔ.”
18 Azɔ mate ŋu awɔ nye ŋkuwo finyɛ ̃ axlẽ ema ne ete ɖe ŋunye
gbegbe, gake ele be nàwɔ ŋku finyɛ.̃ Eyata, ɖeko wòwɔ gaŋkuiwo
nam. Mate ŋu akpɔ nu, le afisiafi, ne egate ɖe ŋunye kpokploe hã.
Azɔ, ne ete ɖe adzɔge tso gbɔnye la, nyemate ŋu akpɔe kura kpakple
esiawo o. Gake mexlẽa wo, xlẽ nu le esia me kple gaŋkuiwo.
19 Azɔ, ŋdi sia, míekpɔ Hebritɔwo ta 3 lia ƒe akpa mamlea. Eye, oo,
ku vivi kawo gbegbe míekpɔ! Azɔ miɖo to, medi be magaxlẽ ake,
ale be míakpɔ gɔmeɖoanyi la. Menye be míaƒo nu tso eŋu o, ke boŋ
míazɔ to edzi vie ko.

Esime wògblɔ be, Egbegbe ne miese…eƒe gbe la, migasẽ miaƒe
dzime abe alesi wowɔ le domedzoe me ene o.

Elabena amea ɖewo, amesiwo, se Nya la, esime wose Nya la
la, wòve dɔme na wo: Alo menye wo katãe amesiwo Mose kplɔ
do go tso Egipte la o mahã.

20 Azɔ, le esia me, ŋdi sia la, míekpɔ bena Egblɔ be, “Migasẽ miaƒe
dzime azɔ, abe alesi wowɔ le dɔmedzoe ŋkekewo me ene o.” Emae
nye esime wodo dɔmedzoe na Mawu wòkpɔ dziku, elabena Etsɔ Mose
na wo, si nye Eƒe nyagblɔɖila, kple dzesi aɖe si nɔ kple Mose. Ame
nenie, le sukuxɔa me fiẽ sia, nya nusi dzesi ma nye? Dzo Lilikpo,
Hebritɔwo 13.
21 Azɔ, míenya ne ame hahooa kpɔ dzesi ma loo alo mekpɔe o.
Gake Mose ya Kpɔe, elabena Mose do go Eyama gbã le ŋuve bibi
aɖe me. Enye Dzo. Eye Israel viwo ɖo to Mose, hedzo le Egipte. Eye
kasia wodo go tso Egipte ko la, míekpɔ be, Mawu, kplɔ wo tẽ ge ɖe
mɔ̃ me. Afisi, Farao ƒe aʋakɔwo le wo megbe gbɔna, Ƒu Dzĩ le akpa
eveawo, eye Mawu de wo dodokpɔ me; ke wovɔ.̃ Eye esia na Mawu
do domedzoe. Egblɔ be, “Nukaŋuti èle ɣli dom Nam ɖo?” Egblɔ be,
“Ƒo nu ko ne nàzɔ yi ŋgɔgbe.” Melɔ̃ esia.
22 Azɔ, wonɔ Mose yome, esime Mose nɔ Sɔti kple Alilikpo la yome,
eye wonɔ woƒe mɔ dzi ɖota ŋugbedodonyigba dzi. Hamea ƒe nɔnɔme
Nyakpɔ aɖe, fiẽ sia, le míaƒe mɔ ɖota ŋugbedodo Nyigba dzi ŋu, esi
Gbɔgbɔ ɖeka ma le mía kplɔm, dzesi kple nukunu ɖeka mawo ke abe
alesi Mawu gblɔ ene.
23 Azɔ mide dzesi. Tete, wova ɖo Sin Gbedzi. Tsi—tsiawo nɔ
“vevem,” Mara. Nukata Mawu kplɔ wo va ɖo tsi vevewo gbɔ? Ewɔ
sigbe ɖe boŋ Woakplɔ wo yi tsi vivi gbɔe. Gake Ekplɔ wo va tsi
vevewo gbɔ bene Wòate ŋu ado woƒe xɔse kpɔ. Elɔ̃ esia wɔwɔ. Edina
be yeaɖe asi le xaxawo ŋu woava dzi wò, si afia be Eya ate ŋu aɖe Eƒe
lɔlɔ̃ kple Eƒe ŋusẽ afia wò. Aleke amewo ate ŋui, egbe, amesiwo mexɔ
Mawu ƒe nuku-dɔwɔwɔwo dzi se o, ne xaxawo va la, ɖeko wonaa ta
ayi ŋgɔ? Gake míawo míexɔ se bena “Mawu wɔa nukunuwo.” Mate
ŋu…Mawu ate…
24 Miɖo to esia. Ne Mawu megawɔ nu ɖeka ma ke, ne nɔnɔme mawo
ke tsitre o la, ekema Mawu ɖi fɔ be enye ameŋkumekpɔla le Eƒe dukɔ
ŋu. Mawu ƒe ɖokuisinɔnɔ bia tso Esi be wòawɔ nu le nya ɖesiaɖe abe
alesi Wòwɔ le nya gbãtɔ me ene, nemenye nenem o la Eda vo esime
Wòwɔe le nya gbãtɔa me. Ne Mawu mewɔ nu nenema ke si Wòwɔ le
nya gbãtɔ me o la, ne Awɔ nu bubue le nya evelia me la, ekema
Mewɔe nyuie esime Wòwɔe le nya gbãtɔa me o. Ne Mawu yɔ dɔ
dɔnɔwo le Nubabla Xoxoa me la, ele be Wòawɔe le Nubabla Yeyea me
egbe hã, nemenye nenem o la Eda vo esime Wòyɔ dɔ wo tsã gbaɖegbe.
Ele be Wòawɔ nu nenema ke, ɣesiaɣi. Eye Wòle ewɔ ge, ne xɔse ma
ke do go kple nɔnɔme la. Mía mee vodada la le, menye Mawu me o.

Elabena míekpɔ Eyama le ɖewo, kple geɖewo me, wòwɔ nukunu gã
tɔŋkuwo. Míenya esia. Nyahelawo mate ŋu agblɔ be, “Mele nenema
o.” Elabena míekpɔe Wòɖo kpe edzi, ke eyae ekem.
25 Tsã la wogblɔna be, “Mitsɔ nukunu aɖe fiam.” Womagate ŋu
agblɔ nenema o. Dzɔdzɔmenunya magate ŋu agblɔe o. Míate ŋu aɖo
kpe edzi kɔtɛ na dzɔdzɔmenunya xexeame. Eye dzɔdzɔmenunya ƒe
xexeame ɖi ɖase bena nukunu Me, si le Dzo Lilikpo ƒe nɔnɔme me la,
li kpli mí. Esiae nye Eƒe foto, le afii tututu, eye wotsɔ ɖeka ku nu ŋu
le Washington, DC, fiẽ sia. Enye Kristo ɖeka ma ke.
26 Eyaŋuti, ewɔ vie fifia, nɔvinyewo le subɔsubɔdɔa me nɔ gbɔgblɔm
nam tsã be, “Oo, Nɔviŋutsu Branham, gbɔgbɔvɔẽ nye ma. Megagblẽ
kple numa o.” Edoa vɔvɔ̃ nam.
27 Eye nyemeɖe gbeƒã le eŋu vaseɖe esime Mawu va heɖee fia o,
bena, “Enye Yesu ɖeka ma ke, Ame ɖeka ma ke.” Oo, ekema midze
agbagba miaʋuʋui le menye? Womate ŋu awɔe o. Elabena, enye
Ŋɔŋlɔ la. Enye Mawu ƒe Nya. Menye numetoto aɖe si me doagblɔ o.
Enye numetoto aɖe si Mawu ƒe Nya kple Mawu ƒe ŋugbedodo Mavɔ
la de megbe na.
28 Azɔ, míede dzesii le afisia, azɔ, be Egblɔ nenema.

Elabena ameaɖewo, esime wosee la, wòve dɔme na wo:…
Kakaɖedzitɔe. Wogbɔdzɔa, ɣesiaɣi si wova ɖo teƒe aɖe si aɖika le.

Ekema nuka wowɔna? Woabi dzi, hegbɔdzɔna, hedina be yewoatrɔ
yi megbe, eye, “Nukaŋutie nusia dzɔ ɖe dzinye?”
29 Nu wɔnuku, ŋdi sia, esi megblɔ mawunya ma vɔ kple nye ŋusẽ
alesi mate ŋui la, ame geɖewo va vɔsamlekpui gbɔ eye wotsɔ nya
ɖe Eŋu be, “Nukaŋutie nusia dzɔ ɖe dzinye?” Mikpɔ alesi Wòyinaa?
Egbɔ ameawo ta va yi. Amewo la, nenema ke ko wole.
30 Yesu gblɔ be, “Ŋku le mía si, gake míate ŋu akpɔ nu o.” Egblɔ na
nusrɔl̃awo nenema.
31 Wogblɔ be, “Kpɔ ɖa, fifiko Eƒo nu eme kɔ. Azɔ míexɔe se. Amea
ɖeke megblɔa nyaa ɖeke na Wò o, elabena Mawu ɖenɛ fia Wò.”
32 Egblɔ be, “Miexɔe se azɔ, le ɣeyiɣi sia katã megbea?” Mikpɔea?
33 Medze be miabia nya ɖeke, Mawu o. “Elabena Aƒetɔ ɖoa
amedzɔdzɔewo ƒe afɔtoƒewo.” Eye ɖe wòdana dodokpɔ ɖesiaɖe ɖe
dziwò, be wòatsɔ ado wò kpɔ. Eye Biblia gblɔ be, “Wo xɔasi na wò
wu sika.” Ekema ne Mawu ɖe mɔ be fukpekpe hodzoe ʋeea ɖewo
nadzɔ ɖe dziwò la, ɖɔɖɔɖo wònye na wò. “Vi ɖesiaɖe si vana Mawu
gbɔ la ele be Mawu nahe to nɛ gbã, adoe kpɔ, vi-xɔhehe.” Ɖeke medo
le eme o. “Vi ɖesiaɖe si va la.” Eye fukpekpe siawo vana eme, wohea
wo vɛ be woakpɔ nɔnɔme si tsɔ ge nàla ɖa. Mikpɔea? Mawu Ye, le

dodokpɔ-nyigba sia dzi. Nenemae anyigba katã le, enye dodokpɔ-
nyigbawo, kple afisi Wòdina be yeado wò kpɔ le.
34 Azɔ miɖo to, esime míele edzi yim. Eye medi be matsɔ eƒe akpa
mlɔetɔa.

Ke amekawo wòka atam na bena ne woahade yeƒe dzudzɔ la
me fĩ,…
Azɔ, afimae míegbɔna ɖo, fiẽ sia.
…de yeƒe dzudzɔ la me, ɖe menye na tosẽlawo o mahã?
Eyata míekpɔ bena womete ŋu yi ɖe eme o…le dzimaxɔse ŋuti.

35 Azɔ, nukae nye nuvɔ?̃ Dzimaxɔse. Mawu va wo gbɔ, le Dzo
Lilikpo me; dɔ Eƒe nyagblɔɖila ɖa, hesi ami nɛ, tsɔ dzesiwo nɛ be
wòawɔ le amewo ŋku me. Eye gawu la Dzo Lilikpo la, to nyagblɔɖila
dzi, kplɔ wo do goe. Nɔnɔme ɖesiaɖe si me wova ɖo la, wode asi
liʋĩliʋĩ lili me hegblɔna vodada sue ɖesiaɖe si wokpɔ le Mose ŋu,
wodea si nya hehe kple nukpoloe ƒoƒo ɖe eŋu. Eye medze Mawu ŋu
o, elabena Egblɔ be wowɔ nuvɔ.̃
36 Ɖe wòle be woaɖo to. Gake, le esia teƒe la, woɖo to nyanuɖeɖe,
“Aleke wòate ŋu ava me ɖo? Aleke nusiawo ate ŋu ava me?” Ne Enye
Mawu la, nusianu le bɔbɔe. Eye Awɔ nuwo katã tim be woahe nyui
vɛ na amesiwo lɔ̃ Nɛ.
37 Azɔ míele gegem ɖe nusɔsrɔ̃ gãa ɖe me le afisia, si enye,
“Dzudzɔ,” sabat la. Azɔ, wonye mɔzɔlawo le woƒe azɔli dzi. Mikpɔea?
Wonɔ Egipte, ƒe alafa ene sɔŋ, eye le kluvinyenye me. Ke azɔ la
wokplɔ wo do goe kple Mawu ƒe nukunuwo, le Eƒe ŋugbedodo la
nu. Eye wonɔ woƒe mɔ dzi yina ŋugbedodo nyigba la dzi. Ke nukunu
Kekeli aɖe esi dze ɖe afima, le wo dome, hede asi wo kpɔkplɔ me.
38 Azɔ, amea ɖe agblɔ be, “Azɔ, kpɔ afii, amekae nye Mose sia?
Amekae wɔ wò amegãe ɖe mía dzi? Ɖe menye mia dometɔ ɖekae
oa? Amekae da wò ɖe afisia be nànye míaƒe aƒetɔ? Èsusu be yenya
nu wu míaƒe kplɔlaa? Èsusu be yenya nu wu míaƒe nunɔlaa? Èsusu
be ye—yedze aɖaŋu wu alesi míaƒe mawusubɔlawo le, le egbeŋkeke
mea?” Ema meɖo naneke awɔ le eme o.

Enye Mawu, le Dzo Lilikpo me, hele kpe ɖom edzi be Yele
zɔɖeɖea me. Metrɔ naneke amesi dze aɖaŋu kple amesi medze aɖaŋu
o. Susu lae nye be wokplɔ nusi Mawu tsɔ ɖo wo ŋku me la ɖo.
39 Nukaŋutie, Mose, zi alesi wònye kodzogbe me la, ewɔ abunɛnu
esime wòdze agbagba be yeaɖe ɖeviawo kple Mawu ƒe Nya, hekplɔ
ame hatsotso aɖe yi gbedzi. Esime wòɖo eƒe…Nukaŋutie, enye
nusianu si le wo si la ƒe domenyila. Ena woƒo aʋakɔ ɖesiaɖe, le xexea
me katã, kple atam. Ke eyae nye ma, asrafowo ƒe aʋafia gã. Ke le

afɔɖeɖe bubu me la, ele be wòazu fia, Egipte ƒe Farao. Nukaŋutie, ate
ŋu aɖe afɔ ko axɔ fiazikpui la, agblɔ be, “Esɔ gbe, ɖeviwo, migbugbɔ
yi mia de.” Nya ma vɔ; enye Farao. Gake Mose…
40 Oo, yee nye si. Mose, le xɔse me, kpɔ Mawu ƒe ŋugbedodo la. Eye
Aƒetɔ ƒe Dɔla va egbɔ, ke enya nu geɖe tso Mawu ŋu, le minuti atɔ̃ me
le Mawudɔla ma Ŋku me, tsɔwu esi wòsrɔ̃ le ƒe blaene me le Egipte ƒe
nufialawo gbɔ. Enya amesi Wònye. Ekpɔ nu wɔnukuwo va me.
41 Egblɔ be, “Manɔ anyi kpli wò, Mose. Mayi le ŋgɔ wò.” Eye amewo
se egɔme. Ke Enae dzesiwo be wòawɔ.
42 Azɔ, wole mɔ dzi ɖota dzudzɔ nyigba dzi. Mawu na dzudzɔ wo,
teƒe aɖe si womaganye…dɔdzikpɔlawo maganɔ wo nu, be woazi wo
dzi, be woawɔ nuwo o.
43 Nutata nyakpɔ ka wònye egbe, esime míekpɔ hame la hekpɔ
hamea le eƒe nɔnɔme me. Amesiame si wodzi tso Mawu ƒe Gbɔgbɔ me
la léa fu xexeame, “Eye ne mielɔã xexeame alo nusiwo le xexeame
la, Mawu ƒe lɔlɔ̃ mele mia me gɔ̃ hã o.” Emae nye nusi Biblia gblɔ. Ke
mɔzɔla vavã, si le eƒe mɔ dzi la, léa fu xexeamenuwo dzaa ko. Etsrina
be yeakpɔ ŋutsuwo woanɔ aha nom. Etsrina be yeakpɔ ŋutsuwo
woanɔ siga yɔm. Etsrina be yeakpɔ nyɔnuwo le mɔdodo dzi, woado
awu xoxoe ƒoɖi mawo. Etsrina be yeakpɔ aɖidada kple sipadada.
44 Ke etsɔ va yi, esime Nɔviŋutsu Tony…alo nye kple Nɔviŋutsu
Wood míeto mɔdodo dzi gbɔna, kpakple ame geɖe bubuwo, ŋutsu
aɖewo…Aƒenɔvia ɖe le Louisville afima, nɔ mɔ dzi gbɔna, enye nyɔnu
nyakpɔ dzetugbe sue aɖe, si do awu siwo dziŋɔ;̃ si sẽ dzigbe vie le
aligo ŋu, wòsã ka suea ɖe ɖe aligowo dzi, le akpa sia akpa, eye avɔ
kakɛa ɖe le ŋgɔgbe nɛ, eye wòsã ka lɛ ̃ aɖe ɖe megbe. Enɔ zɔzɔm
le mɔdodo dzi gbɔna, edziŋɔ,̃ eye ŋutsu ɖesiaɖe si le mɔa dzi la nɔ
ekpɔm. Megblɔ be, “Menya be yeɖi fɔ, le Mawu ŋku me o, be yewɔ
ahasi kple ŋutsu ɖesiaɖe si kpɔ ye le nɔnɔme ma me o. Eye ava ɖo
nya ŋu le ʋɔnudrɔg̃be be ewɔ ahasi kple ŋutsu mawo.”
45 Yesu gblɔ be, “Amesiame si akpɔ nyɔnu aɖe eye wòdzroe la, ewɔ
ahasi kplii xoxo.” Ele teƒe.
46 Eyata, mikpɔa, Nɔviŋutsu Wood gblɔ nam bena, “Nuka gbɔ esia
tso, Nɔviŋutsu Branham?”
47 Megblɔ be, “Ɖewo enye tagbɔgbegblẽ alo gbɔgbɔvɔ̃ ƒe
amemenɔnɔ.” Nu eve mawo koe ate ŋu awɔe. Nyɔnu, dzadzɛ ɖɔʋui
aɖeke mado nenem nuwo o negbe ɖe gbɔgbɔvɔ̃ le eme. Esia nye
Nyateƒe tututu.
48 Azɔ, mɔzɔla si le eƒe mɔ dzi ɖota Dziƒo la, enɔa agbe le yaƒoƒo
bubu me. Mele be nàvɔ̃ ɖe enu be akpɔe o. Aɖe kɔ ɖa ne Mawu le eƒe
dzi me, elabena ele agbe le yaƒoƒo aɖe me si didi agbadroƒe million

ɖeka tso numawo gbɔ. Ele teƒe. Màdi be yeaɖi fɔ le numawo me, le
ʋɔnudrɔg̃be o. Eyata eɖea kɔ ɖa agblɔ be, “Mawu, kpɔ nublanui na
nyɔnu la,” ke yee ma yina ɖaa. Mɔzɔzɔ me míele. Míele mɔ dzi ɖota
Kanan Nyigba dzi. Míele mɔ dzi yina ɖe Dzudzɔ Mavɔ yayra si Mawu
na mí la me. Ke wotea mí kpɔ, le mɔzɔzɔa me. Wotea mí kpɔ le nu
ƒomevi geɖewo me, gake ne wote mí kpɔ hã míewɔa nuvɔ̃ o.
49 Azɔ mide dzesii, esi míeyina ɖe ta 4 lia gbɔ, “Mina míavɔ.̃”

Minɛ míavɔ,̃ esi eƒe, dzudzɔ me yiyi ƒe ŋugbedodo gali na mí
la,…

50 Medi be miaɖo ŋku dzi, bena, negbe ɖe míekpɔe hafi, negbe ɖe
Mawu ɖee fia mí hafi! Meka zi alesi míede sɔleme o la, ema meɖo
naneke awɔ kplii o. Ele be Mawu nava to ɖeɖefia me eye wòaɖe
Eɖokui fia mí, esiae ɖea xexeamenuwo katã ɖa. “Azɔ, esime wogblɔ
be, ‘Egbe ne mie…’”
51 Azɔ mina míadze gɔme le—le ta 4 lia dzi.

Minɛ míavɔ,̃ esi eƒe, dzudzɔ me yiyi ƒe ŋugbedodo gali na
mí,…

52 Azɔ miɖo ŋku dzi, esime wonɔ mɔ dzi yina ɖe Dzudzɔa me
la, Dzo Lilikpo lae kplɔ wo. Azɔ míedi be míakpɔ be, “Nukae nye
Dzudzɔ sia?”

Minɛ…míavɔ,̃ esi eƒe, dzudzɔ me yiyi ƒe ŋugbedodo gali na
mí la, (milé ŋku ɖe ŋu), bene woagakpɔ mía dome amea ɖeke
be etsi eŋuti o.

53 Azɔ, afisia ŋugbedodo la le. Esiae nye nusi wòle be míavɔ:̃ ne ɖe
ŋugbedodo megali na mí o. Gake ŋugbedodo aɖe li! Ke ale, nu evelia
enye be, míagatsi eŋuti o.
54 Azɔ, susu lae nye be, nenye be míele mɔ dzi ɖota Dzudzɔ la me ɖe,
nukae nye Dzudzɔ la? Afika wòle? Hame me ɖoɖo yea? Axɔ nyɔnyrɔ̃
le mɔ tutɔa ɖe nu yea? Azu hame gãtɔ si le dua me ƒe hamevi yea?
Awu nyuiwo dodo yea? Agbalẽnyanya yea? Ga wònye, be míadzudzɔ
dɔwɔwɔ eye amlɔ anyi daɖi, adzudzɔ míaƒe agbe susɔea, abe alesi
míegblɔnɛa? Menye nenemae o.
55 Miɖo to nusi Biblia gblɔ be enye, kple alesi wòasu mía sie la ɖa.

Eyata, minɛ míavɔ,̃ esi eƒe dzudzɔ me yiyi ŋugbedodo la gali
na mí ŋuti la, bene woagakpɔ mía dome amea ɖeke be etsi eŋuti
o.
Elabena wogblɔ (le ŋkeke ma me) nyanyuie la fia mí, abe

alesi wogblɔe fia woawo ke ene:…

Nukae nye Nyanyuie la? Du nyui la. Du nyui la va wo gbɔ
le Egipte, bena, “Mawu dɔ ɖela ɖo ɖa, eye Wòle mía kplɔ ge ayi
ŋugbedodo nyigba dzi.”
56 Du nyui va na mí azɔ, bena, “Mawu dɔ Ɖela ɖa, Gbɔgbɔ Kɔkɔe
la, eye míele mɔ dzi yina ŋugbedodo Nyigba dzi.” Azɔ amewo tsɔe
wɔ kredowo kple kɔmahatsɔŋkɔwo, gake Mawu gaɖoe kokoko, bena,
míaƒe Dzudzɔ enye “Gbɔgbɔ Kɔkɔe.”
57 Mide dzesii.

…elabena wogblɔ nyanyuie la fia…míawo hã abe
woamawo ke hã ene: gake nya si wose la meɖe via ɖeke
na woamawo o, le…
Miɖo ŋku dzi:
…nya si wogblɔ fia woamawo la, amesiwo see la ƒe xɔse mewɔ

ɖeka kple nya la o.
58 Oo, nɔvinyewo, mina matɔ ɖe afisia hena minuti ɖeka. Meka alesi
gbegbe wogblɔ Nya la o la, ale gbegbe míelɔ̃ alesi woɖe gbe Ƒãe o la,
ne wò ŋutɔ mèzu gomekpɔla le Eme o la, Maɖe via ɖeke na wò o.

…amesiwo see la ƒe xɔse mewɔ ɖeka kple nya la o.
59 Wokpɔ Mose ƒe nukunuwo. Wogblɔ be, “Enyo ŋutɔ.” Eye wozɔ
te ɖe ŋu. Wo—wokpɔe wòwɔ nukunuwo. Eye ɖewohĩ, wokpɔ Dzo
Lilikpo la, alo se woƒo nu tso Eŋuti. “Oo, esɔ gbe.”
60 Gake esia metsaka kple woa ŋutɔ ƒe xɔse o. Elabena kasia woɖo
gbedzi ko la, wo (wo dometɔ ɖesiaɖe) de asi liʋĩliʋĩ lili me. Eye Mawu
gblɔ be, “Elabena le esi woke ɖi ta, enye nuvɔ.̃” Gake ɖi naneke o.
Xɔe se. Gake ɖi o, meka alesi gbegbe nya sesẽ o la, xɔ Edzi se.
61 Azɔ wode asi liʋĩliʋĩ lili me, eye Mawu xlã wo ɖe anyi. Gawu la
Età nu, le Eƒe dziku me, bena, “Womayi Yeƒe Dzudzɔ me akpɔ o.”
Eye Biblia gblɔ le afisia bena, mexɔe se be Ele—ele ta 3 lia me, bena,
“Woƒe ƒu kotsoewo tsi gbedzi.”
62 Ta 3 lia kple kpukpui 17 lia.

Ke amekawo ƒe nue ku dzi nɛ ƒe blaene sɔŋ mahã? alo menye
amesiwo wɔ nuvɔ,̃ amesiwo ƒe ƒu kotsoewo tsi gbedzi lae o ɖe?

63 Eye amesiwo katã do go tso Egipte la, ame eve koe yi ŋugbedodo
nyigba dzi. Tso le xexe si doŋgɔ na tsiɖɔɖɔ la katã me, le gbaɖegbe
ŋkekewo me, esime luʋɔ enyi ko kpɔ ɖeɖe le, tso bilionwo me. “Agbo
la le biie eye mɔ la xaxa, eye ame ʋeewoe nye amesiwo kpɔnɛ.”
64 Amea ɖewo gblɔna be, “Ekema, Nɔviŋutsu Branham, ekae kuɖe
ame akpe siawo si Biblia gblɔ be woava do ɖe afima ŋuti?”

Miɖo ŋku ame alesinu ku le dzidzime ɖesiaɖe me ko, siwo nye
Kristotɔwo, le agbenɔɣia me keke va yi. Wo katã woatsi tre. Emae wɔ
Ŋutilã la. Miakpɔ mɔ be ame bilion alafa ɖeka, ado go tso Amerika
sia, alo tso afi bubu, le xexeame egbe. Ɖewo womade blaatɔ̃ hã ado go
o. Gake Hame gã si woxɔ ƒle si le ʋuʋudedi me, le lalam lae. Woawoe
nye Mawu ƒe dzonu xɔasiwo siwo le dzudzɔ me le ʋuʋudedi me.
Gake woƒe luʋɔwo le Mawu ƒe vɔsamlekpui te. Womele woƒe nɔnɔme
nyuitɔ me o. Wole ŋutilã aɖe me, vavã, gake enye teofania. Eye wodo
ɣli na Mawu be, “Vaseɖe ɣekaɣi?” Woate ŋu akpɔ wo nɔewo, gake
womate ŋu ana asi wo nɔewo, le ŋutilã ma ƒomevi me o.
65 Nàdo go dawò le Ŋutikɔkɔe me fiẽ sia, nenye be nàdzo la, màte
ŋu na asie o elabena asi ma tɔgbe mele esi o. Màte ŋu aka eŋu sigbe
alesi èka nu ŋu fifia o. Elabena, nyanyananu atɔ̃ enye nusi wode
ŋutilã sia me, be wòaɖu edzi. Eƒe anyinɔnɔ la woasee le yaƒoƒo aɖe
si tovo la me.
66 Ema le abe ŋutsu kple srɔã ene. Le Dziƒo la, srɔɖ̃eɖe, alo ame
tsɔtsɔ na be woaɖe manɔ anyi o. Nukaŋutie? Elabena lɔlɔ̃ si li la nye
esi ƒomevi tovo. Gbɔdɔdɔ ƒe dzodzro meli o. Numawo katã nu va yi.
Wokɔ ŋuwò eye nèle dzadzɛ.

Gake mènɔ agbe le nɔnɔme ma me kpɔ o, ekema womewɔ wò
na nɔnɔme ma o. Ɖeko èle lalam le afima. Ke anɔ dzrowòm vevie
be nàtrɔ gbɔ va nusi wowɔ wò nènye tsã la me ŋutsu kple nyɔnu, ke
afima la Mawu afɔ ŋutilã ma ɖe tsitre tso anyigba ƒe ʋuʋudedi me
eye wòakɔ eŋu. Ekema nàgakpɔ nu, aɖɔ nu se, ase nu, aʋẽ nu se eye
ase nu, eye abɔ ha. Míele nyanya ge akpɔ o…

Mawudɔla ƒe agbe mate ŋu adze mía ŋu kpɔ gbeɖe o. Womewɔ
mí Mawudɔlawoe o. Mawu wɔ Mawudɔlawo. Gake Ewɔ nye kpli
wò, míenye ŋutsuwo kple nyɔnuwo. Eyae nye nɔnɔme si me míanɔ,
tegbee, le Eƒe Vavagbe yayra la.
67 Azɔ, mikpɔ alesi womete ŋu ɖo egbɔ o ɖa, elabena wowɔ nuvɔ̃ eye
ŋutikɔkɔe hiã wo tim. Mawu fia wo Dzo Lilikpo la. Efia wo dzesiwo
kple nukunuwo. Ekplɔ wo do go. Ekplɔ wo to tetekpɔ me, be wòado
wo kpɔ ado wo gɔme kpɔ.
68 Azɔ, ɖe tetekpɔ geɖe meva mia dzi oa? Migaxa nu le wo ŋuti o.
Dzi nadzɔ mi. Mawu li kpli mi. Ele didim be yeado wò xɔse akpɔ.
Mikpɔ Hiob ɖa le Nubabla Xoxoa me, esime Wògblɔ be, “Èlé ŋku ɖe
Nye dɔla Hiob, amedzɔdzɔe, ame deblibo la ŋua? Amea ɖeke meli de
enu le anyigba dzi o.”
69 “Oo,” egblɔ be, “tsã ɖe, Etɔ kpɔ ƒoxlãe: mekpɔ kuxia ɖeke o,
mekpɔ fuɖeɖea ɖeke o. Ganyawo medro agba nɛ o, nusianu nyo.

Dɔlélea ɖeke, fukpekpea ɖeke mele edzi o. Ɖe mɔ nam maka asi eŋu.
Mana be wòaƒo fi ade Wò, le Ŋkuwò me.”
70 Egblɔ be, “Ele wò asi me, gake mègaɖe eƒe agbe ɖa o.”
71 Oo! Ewɔ ɖesiaɖe negbe eƒe agbe ko, gake mete ŋu ʋã Hiob o.
Hiob nya be yetsi tre ɖe Nya la dzi. Ele teƒe. Eye gbɔgbɔvɔ̃ siwo katã
do go tso aʋli me mete ŋu ʋãe o, elabena enya be yewɔ numèmevɔsa
ma. Enye amedzɔdzɔe. Eye wotso enu, gblɔ bena, “Èwɔ nuvɔ,̃ Hiob,
eye Mawu le to hem na wò.” Enya bena Mawu mewɔ…bena mewɔ
nuvɔ̃ le Mawu ŋku me o. Enya bena yenye amedzɔdzɔe. Menye esi
wònye ame nyui ta o, gake esi wòxɔ numème-vɔsa le eƒe teƒe la ta.
72 Ke, fiẽ sia, míenya bena eƒe agbe ɖo kpe dzi be enye amedzɔdzɔe.
Eye ne wò…Menye be nànɔ agbagba dzem be yeayi aƒe le Ŋutikɔkɔe
me le esi èdze gbagba kpe ɖe wò aƒelika ŋu ta o; ema nyo. Menye
esi nèɖo hamea me ta o; ema nyo. Gake nayi aƒe le Ŋutikɔkɔe me
elabena èxɔ Yesu Kristo ƒe dzɔdzɔenyenye, menye naneke si èwɔ le
ɖokuiwò si o.
73 Azɔ, esi míele exlẽm.

Elabena wogblɔ nyanyuie la fia míawo hã,…(kpukpui 2
lia)…abe woamawo ke hã ene: gake nya si wose la meɖe via
ɖeke na woamawo o, elabena amesiwo see la ƒe xɔse mewɔ ɖeka
kple nya la o.
Xɔse menɔ wo amesiwo se Nya la me o.

74 Mibu eŋu kpɔ ko, egbe, le subɔsubɔdɔ sue, gblɔe si Aƒetɔ nam
la me la, ele be Amerikatɔ milion akpe blaene nakpɔ ɖeɖe, fiẽ sia
hafi. Minya nusi gblɔm wolea? “Tsyo, enye susu xexlẽ. Enye ame ƒe
susu xlẽla. Numa aɖeke meli o! Nukatae, mele miaƒe hamea me o.”
Mikpɔea? Menye…meka alesi gbegbe nàɖoe ɖe Nya la dzi ahaɖo kpe
edzi be enye Mawu ƒe Nya, enye Mawu ƒe ŋugbedodo o, alesi gbegbe
dzɔdzɔmenunya aɖo kpe edzi be nyateƒe Ye o, kokoko la womate ŋu
xɔe se o. Biblia gblɔ be womate ŋui o.
75 Miagblɔ be, “Ekema viɖe kae wònye be Woagblɔe?” Ele be Mawu
nakpɔ ɖasefo aɖe, be wòabu fɔ wo, le Ŋkeke ma dzi. Woɖe gbeƒã
Nya la heɖo kpe edzi le wo dome, gake kokoko la wozɔ dzo le egbɔ
numanyatɔe. Naneke mekpɔtɔ wu ʋɔnudɔdrɔ̃ o. Mawu mate ŋu—
mate ŋu adrɔ ʋɔñu dukɔa ɖe dzɔdzɔe o negbe ɖe woakpɔ amenuveve
hafi akpɔ ʋɔnudɔdrɔ.̃ Enye Mawu. Mate ŋu awɔe o.
76 Azɔ nuka gblɔm míele?

Eyata mí amesiwo…xɔe se be míayi ɖe dzudzɔ ma me,
abe alesi wògblɔ ene bena, Abe alesi meka atam le dziku me

ene bena, ne woahade nye dzudzɔ la me fí : togbɔ be wowu
dɔwɔwɔwo nu tso xexeme ƒe gɔmeɖoɖoanyi me hafi.
Elabena egblɔ le afiaɖe le—le ŋkeke adrelia ŋuti bena le

nunya sia me,…
77 Azɔ, nyemedi be made abi amea ɖeke ŋu, tsitre ɖe woƒe subɔsubɔ
ŋuti o. Menye nye tameɖoɖoe ma o. Le gbedzi le egodo la, meɖea
gbeƒã nyanyuia ƒe gɔmeɖoɖo nufiafia gã nyanyẽwo ko. Gake le
agbadɔa me, le vinyewo dome afisia la, Mese le menye be mekpɔ
ŋusẽ be magblɔ nusi mesusu be enye Nufiafia kple Nyateƒe. Mikpɔea?
Mesusu be esia le eteƒe.
78 Azɔ, xɔlɔ̃ nyui Sabattɔwo akpe nanewo, le asinye, amesiwo
nye Ŋkeke—adreagbe Adventistetɔwo. Xɔl̃ɔ̃ veviwo le asinye, wo
dometɔa ɖewo nye Ŋkeke Adreagbe Adventistetɔwo.

Togbɔ be, zɔɖeɖe gã, si wo—woyɔna be, Nyagblɔɖi ƒe Gbe, wotsi
tre ɖe ŋunye vevie hã. Wogblɔ be mewɔ nyameʋuʋu le nyagblɔti dzi,
gblɔ bena, “Menye Mawu. Eye bena—eye bena Kekeli ma si kplɔm
ɖo la nye Mawudɔla aɖe, eye menye Mawu. Eye bena meva xexeame
be mawɔ nu dzɔtsuwo, atsɔ ɖo kpe dzi na amewo be menye Mawu.”
Azɔ, emae nye nusi Nyagblɔɖi ƒe Gbe la gblɔ tso ŋunye, le California
afima. Ke ameka kee gblɔ nya sia la, minyae, be egblɔ nane, si mele
nenema o.
79 Gake le ɖoƒe gbãtɔ la, menye be nye susu natsi tre ɖe Ŋkeke-
adreagbe Adventisto hamea ŋu alo Sabat hame bubu aɖe ŋu ta o,
gake le Nyanyui la ta koe. Míele eme ɖo ge, le minuti ʋeea ɖewo me,
aɖo Pentekoste, hã dzi. Ẽ-ɖe. Nyateƒee. Aɖo Baptist dzi, míele emawo
dzi ɖo ge afia bena Mawu mevea kɔmahatsɔŋkɔ aɖeke nu o. Esɔ gbe.
Negbe ɖekaɖesiaɖe ko nue wòvena. Eye Mewɔ dɔ kple kɔmahatsɔŋkɔ
aɖeke o, Mewɔe kpɔ o eye Mele ewɔ ge gbeɖe o, le Eƒe Nya la nu.
Gake Ewɔa dɔ kple ame ɖekaɖesiaɖewo le kɔmahatsɔŋkɔ ɖesiaɖe me.
Ɛ,̃ ame ɖekaɖesiaɖewoe Mawu wɔa dɔ kple.
80 Azɔ miɖo to esia nyui eme nekɔ, ke ne gbeɖe, le ɣeaɖeɣi,
nyabiase ma va mia gbɔ la, akpɔ ŋuɖoɖo. Azɔ, Aƒetɔ la nakpe ɖe
mía ŋu.
81 Azɔ, miɖo to nyuie, “Elabena…” Kpukpui 4 lia.

Elabena egblɔ le afiaɖe le ŋkeke adreagbe ŋuti bena,…
82 Azɔ milé ŋku ɖe eŋu. Ele nu ƒom tso sabat ŋu. Ame nenie nya
bena nyagbe s-a-b-a-t le He-…nye Hebrigbe ƒe nyagbe si gɔme nye “d-
z-u-d-z-ɔ”? Ame nenie nya ema, le Iŋlisigbe me? Kakaɖedzitɔe. Ɖee
sabat meɖi nyagbe aɖe si ɖikokoe oa? Eɖii.

83 Ɖe kɔ eŋu meɖi nyagbe aɖe si ɖikokoe oa? Kɔ eŋu nye Helagbe
ƒe nyagbe. Kɔ eŋu gɔme enye “awɔe kɔkɔe.” Le Hebrigbe me, efia be
“awɔe kɔkɔe.” Helagbe me la, efia be “kɔ eŋu.” Le Iŋlisigbe me, efia
be “awɔe dzadzɛ.”
84 Sabat gɔmee nye “dzudzɔgbe.” Numae sabat xoxoa nye,
dzudzɔgbe. Ne miekpɔ dzudzɔ la, egɔmee nye “sabat.” Midii le miaƒe
nuŋɔŋlɔ gɔmedzetɔa me, nenye be Helagbe ƒe Biblia le mia si ekem,
eye miakpɔ be ɖe nyagbe la…Ne Scofield Biblia le mia si la, mikpɔ
miaƒe axadzinuŋɔŋlɔ kuɖe “dzudzɔ” ŋu ne miakpɔ ɖa be magbugbɔ
mi yi sabat gbɔ o mahã. Sabat gɔmee nye “dzudzɔ.” Esɔ gbe.
85 Azɔ milé ŋku ɖe eŋu.

Minɛ míavɔ,̃ esime, ŋugbedodo gali na mí be míayi eƒe sabat,
dzudzɔ me ŋuti la,…

86 Azɔ, ame geɖewo léa ŋkekeawo me ɖe asi, sigbe alé Memleɖagbe
ɖe asi abe sabat ene. Ame bubuwo tsɔa Kwasiɖagbe, subɔsubɔ ŋkeke
wɔa trɔẽ. Ke to Mawu ƒe amenuveve me, eye to Mawu ƒe Nya dzi
la, Mawu akpe ɖe ŋunye fiẽ sia, be mate ŋu aɖo kpe edzi na mi be
woa kple eve siaa woda ƒu. Kwasiɖagbe subɔla kple sabat meléɖasila
siaa, woda ƒu blibo le Nya la nu. Eye esiawo katã megbe la, Nya la
nue wòle be míazɔ ɖo, menye ɖe nusi Adventisteawo gblɔ, alo nusi
Protestant gblɔ, alo nusi Katoliko gblɔ o. Nusi Biblia gblɔ lae.
87 Azɔ, azɔ milé ŋku ɖe eŋu.

Elabena egblɔ le afia ɖe le ŋkeke adrealia le eƒe nunya ŋuti
bena,…
Azɔ míele nane da ge ɖi sigbe nusia, eye míayɔ esia—esia be,

“Mawu ƒe Dzudzɔ,” ŋkeke adrealia.
88 Azɔ milé ŋku ɖe eŋu. “Eye Mawu…” Miɖo to Ŋɔŋlɔ sia azɔ.

…Mawu dzudzɔ ŋkeke adreagbe tso eƒe dɔwɔwɔwo katã me.
Mawu nɔ Sabat me, eye nenem ŋkeke adrelia ma nye ƒe akpe ɖeka

ƒe didime, si nye Milenium ƒe kpɔɖeŋu.
Elabena egblɔ…le ŋkeke adrelia ŋuti bena, Eye Mawu

dzudzɔ…tso eƒe—eƒe dɔwɔwɔwo katã me.
Ŋkɔteƒenɔnya la, “Eƒe dɔwɔwɔwo katã.” Edzudzɔ le ŋkeke adrelia

dzi. Emae nye Mawu.
Eye le teƒe sia (le sea te), Ne woahade nye dzudzɔ la me fĩ .

89 Mawu dzudzɔ, le kodzogbe me, elabena Ewɔ dziƒowo kple
anyigba le ŋkeke adẽ me, eye le ŋkeke adreagbe la Edzudzɔ tso Eƒe
dɔwɔwɔwo katã me. Edzudzɔ ƒe akpe ɖeka. Elabena Biblia gblɔ, bena,
“Ŋkeke ɖeka le anyigba dzi nye ƒe akpe ɖeka le Dziƒo; ƒe akpe ɖeka

le Dziƒo enye ŋkeke ɖeka le anyigba dzi.” Ame nenie nya be Ŋɔŋlɔ
la gblɔ nenema le Petro Evelia me? Esɔ gbe. “Mawu dzudzɔ le ŋkeke
adreagbe. Eye Egblɔ le eŋuti le afiaɖe.”
90 Azɔ miɖo to nyuie.

Elabena egblɔ le afiaɖe le ŋkeke adrelia ŋuti bena, Eye Mawu
dzudzɔ…tso eƒe dɔwɔwɔwo katã me.
Eye le teƒe sia ake la, (se la), Ne woahade nye dzudzɔ la me

fĩ .
Ena Yudatɔwo, esi wonɔ mɔ dzi tso ŋugbedodo nyigba dzi, alo,

tso Egipte yina ŋugbedodo nyigba dzi, sabat ŋkeke adrelia.
91 Miɖo to.

Eyata esi wòsusɔ bena amea ɖewo nayi ɖe eme, eye amesiwo
wogblɔ nyanyuie la fia gbã la…
Dzudzɔ la! Mawu na wo se la, eye sabat enye sedede enelia.
…meyi ɖe eme o le dzimaxɔse ŋuti la:…

92 Azɔ milé ŋku ɖe eŋu. Ele nu ƒom kuɖe se la ŋuti, alesi woawo ge
ɖe eme, woƒe xɔse metsaka kplii o. Womelée me ɖe asi o. Wolé sabat
me ɖe asi abe ŋkuɖodzinu ene, bena woyina ɖe sabat ƒe anyigba aɖe
dzi, be woakpɔ dzudzɔ mavɔ tso woƒe fuɖeɖewo kple woƒe nuxaxawo
katã si me, dɔdzikpɔlawo maganɔ anyi o, zãdomadɔalɔẽwo maganɔ
anyi o. Wole woƒe mɔ dzi yina ɖe dzudzɔ nyigba la dzi. Anyitsi kple
notsi le sisim le edzi. Weinkpowo kpe ŋutɔ ame eve akɔ ɖeka ɖe abɔta.
Oo, dzudzɔ yayra nyigba kae nye si! Gake womete ŋu xɔe esime woɖo
afima o, le woƒe dzimaxɔse ta. Wodze ɖe aga, le agbadroƒe blaene
me ko tso afisi wodzo le Egipte, ɖota ŋugbedodo nyigba dzi le. Eye
wowɔ ƒe blaene hafi ɖo afima, le woƒe dzimaxɔse ta. Mawu na woƒe
nyagblɔɖila wo, tsɔ Eƒe dzesi la nɛ, tsɔ Dzo Lilikpo la nɛ, fia dzesi
kple nukunuwo, eye wògblɔ Nyanyuie la fia wo. Eye wozɔ dzo, ɖati
tɔmelãwo kple abolowo yome, eye wodze anyi le gbeadzi. “Eye woƒe
ƒu kotsoewo tsrɔ̃ le gbeadzi.”
93 Yesu, le vudoa to la, Egblɔ be.

Ebe, “Mía fofowo ɖu mana le gbeadzi, ƒe blaene sɔŋ.”
94 Egblɔ be, “MENYE Agbe Bolo si tso Mawu gbɔ le Dziƒo va. MENYE
Agbe Bolo la. Mose mena mi Abolo sia o. Fofo Nyee na mi Abolo ma.
Eye MENYE Abolo si tso Dziƒo Mawu la gbɔ. Ne amea ɖe ɖu Esia la,
maku akpɔ o.” Afisiae vovototo la le.
95 Azɔ milé ŋku ɖe eŋu. Wogblɔ bena Eya…“Wono tso Agakpe si nɔ
gbeadzi la me, na ƒe geɖewo sinu.”

96 Egblɔ be, “MENYE Agakpe ma.” Woayra Eƒe Ŋkɔ Kɔkɔe la!
“MENYE Agakpe ma.”

Aleke Wòate ŋu anye Agakpe ma? Agakpe ma nye gbɔgbɔme
Agakpe. Edze Israel viwo yome. Eye Mose lé atikplɔ ɖe asi, si nye
Mawu ƒe ʋɔnudɔdrɔ̃ ƒe atizɔti. Eye Mawu gblɔ nɛ be wòaƒo Agakpe
la, eye wòƒo Agakpe la. Eye esi wòƒoe la, tsi do tso Agakpe la me. Ke
Kristo nye Agakpe ma, eye Mawu ƒe ʋɔnudɔdrɔ̃ na nuvɔ̃ ƒe tohehe ƒo
Eyama. “Mawu tsɔ mí katã ƒe dzidada ɖo Edzi,” eye dzidada ma gbã
Eƒe dzi. Eye tso Eƒe dzi me Gbɔgbɔ Kɔkɔe kɔ ɖi bababa, abe tɔsisiwo
me tsi ene, na amesiwo le tsɔtsrɔm̃, hele kukum.

“MENYE Agakpe ma si nɔ gbeadzi.”
“Nukaŋutie,” ebe, “Ɖe èdi be yeagblɔ be…”

97 Egblɔ be, “Mose, amesi gblɔ esia na mi la, edi vevie be yeakpɔ
Nye ŋkeke. Ke ekpɔ via ɖe le eŋu.”
98 Egblɔ be, “Azɔ, ɖe Èdi be yeagblɔ na mí be Yewu Mosea? Bena
Yekpɔ Mosea? Ke Mose ku ƒe alafa enyi sɔŋ va yi.” Ebe, “Azɔ míenya
bena gbɔgbɔvɔ̃ le Mewò,” le gbɔgblɔ bubu me, tagbɔgbegblẽtɔ.
“Míenya be Ènye tagbɔgbegblẽtɔ.”
99 Egblɔ be, “Hafi Abraham nadzɔ la, MENYE. Nyee nye MENYE
GÃ LA si nɔ ŋuve bibi la me. Nyee nye Dzo ma si nɔ ŋuve bibi la
me. Nyee nye Mawudɔla ma si dze wo ŋgɔ.” Eye Wògblɔ be, “Metso
Mawu gbɔ va, eye megatrɔ yina Mawu gbɔ.” Ke Etso Mawu gbɔ, va
zu ŋutilã henɔ mía dome; trɔ yi Dzo Lilikpo ma ke me.

Ke Eyae nye si, fiẽ sia, le ƒe akpe eve megbe, nye “eyama ke
etsɔ, egbe, yi ɖe mavɔmavɔ me,” gale nu ɖeka ma ke wɔm, le Via
yayrawo kplɔm.
100 Eye ame geɖewo gbɔna ɖe eme…le dzimaxɔse ta. Azɔ, egblɔ be,
“Eɖo ŋkekea ɖe ɖi,” ŋkekea ɖe esime Mawu awu Eƒe dɔwɔwɔ la nu.
Emegbe, “Egaɖo ‘ŋkeke bubu ɖi,’ le esia ŋuti, bena ne wosee la, ne
woava, amesiwo léa sabat me ɖe asi, yia dzi kple dzinu yeyewo kple
bubuawo.” Numa gbɔe nɔvi Adventistetɔwo di be yewoagakplɔ mi yi.
101 Azɔ mina míaxlẽe yi dzi. Mide dzesii.

Eyata esi wòsusɔ bena…amea ɖewo nayi ɖe eme, eye
amesiwo wogblɔ nyanyuie la fia gbã la meyi ɖe eme o le
dzimaxɔse ŋuti la.

102 Azɔ, kpukpui 7 lia. Oo, miatɔwo! Megblɔ be, wotsɔ akɔŋtabubu
gbɔ ɖe Ŋɔŋlɔ la me. Megblɔ be, Ŋɔŋlɔ la, le mɔ sia mɔ nu, wogbɔ ɖe
me. Biblia ƒe akɔŋtabubuwo de blibo.
103 Ɖe miede dzesi be Dukɔ Ƒoƒuawo nye nɔmba wuietɔ̃ le nusianu
si wòwɔna mea? Mienya be woɖoe anyi ɖe dunyigba wuietɔ̃ dzia?

Mienya gbã be ɣletivi wuietɔẽ le aflaga la mea? Mienya be nu ɖesiaɖe
si Dukɔ Ƒoƒuawo wɔna la le nɔmba wuietɔ̃ mea? Mienya be eva le
Biblia me le Nyaɖeɖefia 13 mea? Eva kakaɖedzitɔe. Lã sue la, alẽvi
si do tso tsi me, menye amehawo kple ame agbɔsɔsɔ ƒũ o,…medo tso
tsi me o, gake edo tso anyigba me, afisi amea ɖeke mele o. Dzo sue
eve le esi: dumevi ŋusẽ kple kristohame ŋusẽ. Ke enye alẽvi: vovo
na subɔsubɔ. Eye le ɣeyiɣia ɖe megbe la, woyi ɖedu eye wòƒo nu
abe ʋɔdriba ene, hewɔ ŋusẽ si katã Roma wɔ do ŋgɔ nɛ la. Emae le
dzɔdzɔ ge ɖe míaƒe dukɔ dzi. Mide dzesiie daɖi. Milé ŋku ɖe alesi
Hamewo ƒe Ƒuƒoƒo kple Katoliko le ɖeka wɔm ŋuti, ne miakpɔ nusi
adzɔ ɖa.
104 Amesiwo dze Dzo Lilikpo la yome la woakpɔ ɣeyiɣi sesẽwo tsã,
gake le ɣemaɣi me la, wole gbesɔsɔ na kɔkɔyie, esia le teƒe, wosɔ
gbe na dzodzo teti. “Elabena Alẽvi la ɖu wo dzi,” nenema Biblia
gblɔ, “kple amesiwo le Eyome, elabena woyɔ wo be ametiatiawo kple
nuteƒewɔlawo, Mawu ƒe Ametiatiawo.” Melé ɖokuinye be nyemaɖo
nyagblɔɖi ma gbɔ fifia o, ale be míate ŋu ayi dzi kple esia.
105 Miɖo to nyuie, ta 7 lia,…medi be magblɔ ta 4 lia, kpukpui 7 lia.
Adre enye nu nuwuwu ƒe nɔmba. Etɔ̃ enye Agbe ƒe nɔmba. Adre enye
nu nuwuwu ƒe nɔmba, eye esia na nuwuwu sabat.

“Eye ake la,” miɖo ŋku dzi be, egblɔ be, “Mawu,” le esia ŋuti.
Emegbe eƒo nu le “sea ŋu,” le esia ŋuti. Eye, ake la, “Egaɖo ŋkekea
ɖe,” ŋkeke etɔl̃ia, zi etɔl̃ia.

Ake, egaɖo ŋkekea ɖe, ŋkeke tutɔ aɖe, hegblɔ le Dawid me
bena, Egbegbe, le ɣeyiɣi didi aɖe megbe;…Egbegbe, le ɣeyiɣi didi
aɖe megbe; abe alesi wogblɔ ɖi ene bena, Egbegbe ne miese eƒe
gbe la, migasẽ miaƒe dzime o. (Milé ŋku ɖe eŋu.)
…ɖe Yesu na dzudzɔ wo la (sabat aɖe),…anye ne megaƒo nu

emegbe tso eŋu le ŋkeke bubua ɖe ŋuti o.
Dɔwɔɣiwo trɔ kpakple Yesu Kristo: tso se la me yi amenuveve

me, tso dɔwɔwɔwo na amenuveve me, tso nane si nàwɔ me yi nane
si Mawu wɔ la me, loo ɖe wò ŋutɔ wò dzedzewo dzi alo ɖe Eya ƒe
dzedzewo dzi. Nua trɔ.
106 Esi Mose do go tso gbedzi, kple se la, egblɔ be, “Mègawɔ ahasi o.
Mègafi fi o. Mègawu ame o. Lé sabat ŋkeke kɔkɔe la me ɖe asi.” Esi
Yesu do go tso gbedzi…Esime Mose va la, abosam tee kpɔ. Kasia
abosam tee kpɔ la, eɖe asi le eŋu. Mose ƒe gbɔdzɔgbɔdzɔ teƒe li.
Ame nenie nya nusi wònye? Dziku. Kasia wòkpɔ wo wole sika nyivi
subɔm ko la, etsɔ seawo ƒu gbe ɖe anyigba hegbã wo, si fia bena
nunɔlanyenye ma le gbagbã ge. Ke Mawu gatsɔ wo nɛ.

107 Gake esime Yesu do tso gbeadzi, le ŋkeke blaene ƒe nutsitsidɔ me
la, dɔ Wui, gbɔdzɔgbɔdzɔ teƒe ɖeka si nɔ Eŋu la. Eye abosam te ɖe
Eŋu gblɔ bena, “Ne Wòe nye Mawu Vi la, trɔ kpe siawo wòazu abolo.
Wɔ nukunua ɖe le afisia. Na makpɔ Wò nawɔe, eye maxɔ Dziwò ase.”
108 Yesu gblɔ be, “Woŋlɔ ɖi be, ‘Ame manɔ agbe ɖe abolo ɖeɖe ko ŋu
o, negbe ɖe Nya ɖesiaɖe si doa go tso Mawu ƒe nu me la ŋu.’” Enya
be yemedo go Mose le afima o, elabena Eyi Nya la gbɔ.
109 Ekplɔ Eyama yiɖe gbedoxɔa ƒe tsutsueƒe, gblɔ bena, “Ne Wòe nye
Mawu ƒe Vi la, dzo naxlã Ɖokuiwò ɖe anyigba.” Ke esisi nuvivi ɖe eŋu,
menye egagblɔe o, ke boŋ esisi nu vivi ɖe Ŋɔŋlɔa ŋu. Egblɔ be, “Woŋlɔ
ɖi be, ‘Ade se na eƒe Dɔlawo, le ŋutiwò, bene Nàgatsɔ Wò afɔ axlã ɖe
kpe o. Akɔ Wò ɖe asiwo me.’”
110 Eye Yesu yi ɖe Nya la gbɔ tẽ, heka mo nɛ.
111 Ekplɔ Eyama yi ɖe to la dzi hetsɔ Dukɔ Ƒoƒuawo kple Germania
kpakple Switzerland Fiae, kple xexeme dukɔwo katã, si ava nɔ anyi
kpɔ ko, egblɔ be, “Wo katã wonye tɔnye. Mewɔa nusianu si medi la
kpli wo.” Mewɔ yaa be míekpɔa aʋawɔwɔ kple xaxawo o. Egblɔ be,
“Metsɔa wo wɔna…” Mewɔ yaa be nyɔnuwo doa awu…eye se la ɖe
asi le wo ŋu, wole ewɔm. Abosam ye le wo katã dzi ɖum. Nenemae
Biblia gblɔ. Satana gblɔ be, “Wonye tɔnye. Mewɔa nusianu si medi la
kpli wo.” Egblɔ be, “Ne Èsubɔm la, mawɔ Wò nazu fia abe nye ene.”
112 Yesu gblɔ be, “Woŋlɔ ɖi be, ‘Wò Aƒetɔ wò Mawu ɖeka ko, nàde
ta agu na, ko nàsubɔ.’ Te ɖa le Gbɔnye, Satana.”

Nukaŋutie? Yesu nya bena Yele woƒe dome nyi ge le Milenium gã
sia me, ne Eƒe Fiaɖuƒe la ava. “Woawɔ wò lɔlɔñu le anyigba dzi sigbe
alesi wowɔnɛ le Dziƒo ene.” Atakpuiwo dodo maganɔ anyi o. Ahanono
maganɔ anyi o. Nudzodzro maganɔ anyi o. Ahasiwɔwɔ maganɔ anyi
o. Ku maganɔ anyi o. Blanuilelé maganɔ anyi o. Enye domenyila na
dukɔ ɖesiaɖe. Wonye Etɔ. Ele teƒe. Wonye Etɔ, eye Wòatsɔ wo anyi
dome. Gake Satana xɔ wo hena ɣeyiɣi aɖe sinu, emae nye egbe, si
me míele agbe le.
113 “Gake Egaɖo ŋkekea ɖe, bena, ‘Egbegbe, le ɣeyiɣi didia ɖe
megbe.’ Hegblɔ be, ‘Migasẽ miaƒe dzime o.’”

Elabena ne ɖe Yesu na dzudzɔ wo la,…anye ne meƒo nu tso
ŋkeke bubu ŋu o.

114 Nɔvinyeŋutsu Adventistetɔ, kpɔ Ema ɖa. Paulo le afii, gblɔ
nenema. Ke Paulo gagblɔ, le Galatiatɔwo 1:8 me bena, ne miele
ŋɔŋlɔawo ŋlɔm daɖi, Galatiatɔwo 1:8, “Ne Mawudɔla aɖe tso Dziƒo
va ɖe gbeƒã nyanyuie bubu aɖe le Esia si meɖe gbeƒã godo la, nezu
busu.” Paulo gblɔ be, “Ne ɖe Yesu na wo Dzudzɔ ŋkeke la…”

115 Kpɔ ɖa, esime Wòɖi tso to dzi va. Eɖi va anyi ekem. Eɖu abosam
dzi. Wosi ami nɛ, wòsɔ gbe na Eƒe subɔsubɔdɔ. Egblɔ be, “Miese
wogblɔ na wo be, na blematɔwo be, ‘Mègawu ame o,’ ke Nye la mele
egblɔm na mi bena amesiame si le dɔmedzoe dom ɖe nɔvia ŋuti,
dzodzro la, ewui xoxo. Mise wogblɔ na wo bena, na blematɔwo be,”
egbe sia ƒe, sabat-meléɖasilawo. “Mise wogblɔ na wo, tsã xoxo le
blemaŋɔl̃i, le se la te be, ‘Mègawɔ ahasi o.’” Ele be nàwɔ wɔna la,
be nàɖi fɔ. “Gake mele egblɔm na mi bena, amesiame si akpɔ nyɔnu
aɖe wòadzroe la ewɔ ahasi kplii xoxo le eƒe dzi me.” Eto vovo! Eto se
enelia ma ŋu tututu. Gake ɖee Wòna wo Dzudzɔa?
116 Mina míakpɔ nusi wògblɔ. “Dawid gblɔ be, ‘Le ɣeyiɣi didia ɖe
megbe la, Dzudzɔ deblibo aɖe ava.’” Mawu dzudzɔ tso Eƒe dɔwɔwɔwo
me, le ŋkeke adreagbe. Mawu yra sabat ŋkeke la, eye wòtsɔe na
Yudatɔwo le gbeadzi, le esia ŋuti. Wogena ɖe…le dzimaxɔse ta,
elabena Nya la mewɔ ɖeka kple woƒe xɔse o. “Eye ake la, Eɖo ŋkeke
aɖe ɖi, gblɔ le Dawid me bena, ‘Le ɣeyiɣi diadia ɖe megbe ko.’”

Ƒe alafawo megbe esi Dawid ku la, Dawid Vi la ava tsi tre, amesie
nye Yesu, “Eye ne wose Nye Gbe la, migasẽ miaƒe dzime o.” Mawu
aƒo nu na dzi.
117 Azɔ milé ŋku ɖe, kpukpui 9 lia ŋu azɔ, na mi amesiwo le exlẽm
la. “Ɖe Yesu na dzudzɔ wo la,” kpukpui 8 lia, “Anye ne…eƒo nu tso
ŋkeke bubu ŋu.”
118 Nenye be sabat aɖe anɔ anyi la, nenye be Kwasiɖagbe-meléleɖasi
anɔ anyi la, ekema anye ne Aƒo nu le eŋuti. Ne ɖe Wògblɔ be, “Azɔ
sabat megali o la, womagalé ŋkeke adrelia me ɖe asi o, nusi medi be
mialé me ɖe asi lae nye Kwasiɖagbe,” Anye ne Agblɔ nenema. Paulo
gblɔ be Awɔe. Anye ne agblɔ be, “Mi katã miesubɔna le Kwasiɖagbe.
Eyae nanye dzudzɔ la.” Enyo, ne ɖe Wòdi be woalé sabat me ɖe asi
la, anye ne Agblɔ be, “Minɔ edzi mialé ŋkeke adrelia me ɖe asi. Gake
azɔ medi be mialé Kwasiɖagbe me ɖe asi, ŋkeke enyiagbe.” Gbeɖe.
Megblɔ nenema kura o.
119 Egblɔ be, “Ne ɖe Yesu na ŋkekea ɖe wo la, ɖe Maƒo nu tso
eŋu oa?”
120 Azɔ kpukpui 9 lia. Minɔ klalo.

Eyaŋuti sabat ƒe dzudzɔ gasusɔ na Mawu ƒe dukɔ la, sabat-
meleléɖasi na Mawu ƒe dukɔ la.
Elabena amesi yi ɖe eƒe (Kristo) ƒe dzudzɔ me la, eya hã

dzudzɔ tso eƒe dɔwɔwɔwo me, abe alesi Mawu dzudzɔ le etɔwo
me, le sabat dzi ene.

121 Miele ekpɔma? Azɔ mina míatsɔ Ŋɔŋlɔ aɖewo aɖo kpe esia dzi.
Esɔ gbe. Esime Mawu wɔ xexeame le ŋkeke adẽ me la, Edzudzɔ le

ŋkeke adreagbe, eye megawɔ dɔ ake o. Woayra Aƒetɔ la ƒe Ŋkɔ. Etu
xexeame, tsɔ nuwɔwɔwo ɖo edzi, eye wòyi dzudzɔ me; eye megatrɔ
va ake va tu xexeame o. Ewu dɔwo nu, eye wòyi ɖadzudzɔ. Azɔ, le…
Ekema, le ƒe akpe ɖeka ma megbe la, nuvɔ̃ ge ɖe eme; ale nane ɖɔli
Kristo teƒe, Alẽvi la ɖɔli eteƒe. Azɔ, wona esia Yudatɔwo abe kpɔɖeŋu
ene na ŋkeke adreagbe ƒe Dzudzɔ.

Azɔ, egaɖo ŋkeke bubua ɖe le Dawid ŋu,…le ɣeyiɣi didi aɖe
megbe, dzudzɔ bubu li gbɔna.

122 Azɔ nukae nye Dzudzɔ ma? Mikee kplim ɖe Mateo me, ta 11
lia, eye Mateo Kɔkɔe ta 11 lia ƒe akpa mamlea. Ɣemaɣie Yesu wu Eƒe
mawunya nu le toa dzi, eye miakpɔ nusi Wògblɔ.
123 Egblɔ be, “Amesiame si akpɔ nyɔnua ɖe, wòadzroe la, ewɔ ahasi
kplii xoxo le eƒe dzi me. Amesiame si le dɔmedzoe dom ɖe nɔvia ŋu,
dzodzro la, ewu nɔvia.” Nusiawo katã, eye Meka asi se enelia ma ŋu
o, sabat ma.
124 Azɔ Ele nu wum. Eye Sabat nye Mawu ƒe Ŋugbedodo gã la.
Dzudzɔ lae. Azɔ, azɔ lé ŋku ɖe afisia ŋu, esime Wòwu yayranyawo
nu vɔ. Le afisia la Egblɔ, le kpukpui 27 lia me le Mateo Kɔkɔe ta 11
lia me. Afisi, Wòfia yayranyawo le le ta 5 lia me.

Fofonye tsɔ nuwo katã de asi nam, de asinye: eye amea ɖeke
menya Vi la kpɔ o, negbe Fofo la ko;…
Mikpɔea, màte ŋu anya ɖeka esi manya bubu o, elabena Enye

Fofo si ɖe eɖokui ɖe go le ŋutilã me.
…amea ɖeke hã menya Fofo la o, negbe Vi la ko,…

125 Edze abe amewo mate ŋu akpɔ Esia agbe nya ʋliʋli o.
Kakaɖedzitɔe. Mawu menye Ame etɔ̃ o. Ne Enye Mawu etɔ̃ la, ekema
míenye trɔs̃ubɔlawo. Wo dometɔ kae nye Mawu? Wo, etɔãwo katã,
nye Mawu ɖeka, enye dɔwɔƒe etɔ̃ na Mawu ɖeka ma ke. Enye Fofo, le
Gbɔgbɔ Kɔkɔe ƒe nɔnɔme me, le Dzo Lilikpo ma si nɔ gbeadzi me. Enye
Vi, esime Wòzã Vinyenye ƒe dɔwɔƒe. “Esusɔ ʋee eye xexeame megale
kpɔ ye ge o; Madzo. Magava ake anɔ anyi kpli mi, eye manɔ mia me
gɔ̃ hã, vaseɖe xexeame ƒe nuwuwu.” Mikpɔea? Eyae nye Fofonyenye,
Vinyenye, kple Gbɔgbɔ Kɔkɔe, hã. Esia katã nye Mawu ɖeka ma ke
si le dɔ wɔm le dɔwɔƒe vovovo etɔ̃ me: Fofonyenye, Vinyenye, kple
Gbɔgbɔ Kɔkɔe. Gbeɖe la…

Yohanes Gbãtɔ 5:7 gblɔ be, “Ame etɔẽ li si le ɖase ɖim le Dziƒo:
Fofo la, Vi la, kple Gbɔgbɔ Kɔkɔe la. Ame etɔ̃ siawo le Ɖeka.”
126 Toma gblɔ Nɛ bena, “Aƒetɔ, fia Fofo la mí.” Esia aɖi kɔ nɛ.

127 Egblɔ bena, “Ɣeyiɣi geɖe siawo menɔ anyi kpli mi, eye Mènyam
o mahã?” Egblɔ be, “Ne Miekpɔm la, miekpɔ Fofo la. Ke nukaŋuti
ègblɔ be, ‘Fia Fofo la mí’?”
128 Azɔ, Ɖekanyenye tsɔ esia, ɖekanyenye tɔwo ƒe hatsotso la, hedi
be yeawɔ Fofo, Vi, kple Gbɔgbɔ Kɔkɔe, dɔwɔƒe ɖeka ko kple teƒe ɖeka,
abe wò asibide ene. Ema nye vodada. Mawu mate ŋu…Yesu mate ŋu
anye Ye Ŋutɔ fofoa o. Ne Enyee la, ekema Enye…Enyo, aleke Wòate
ŋu anye Ye Ŋutɔ fofo?
129 Ke ne Mawu nye ame aɖe, ɖe vo tso Gbɔgbɔ Kɔkɔe la gbɔ la, fofo
eve anɔ Esi. Elabena Biblia gblɔ, bena, “Gbɔgbɔ Kɔkɔe la do vɔvɔli
ɖe Maria dzi eye wòfɔ fu.” Eye Biblia gblɔ, le Mateo 1:18 me, bena,
“nusi ƒe fu wòfɔ la tso Gbɔgbɔ Kɔkɔe la me.” Ekema ekae nye Eyama
fofo, Gbɔgbɔ Kɔkɔe alo Mawu a? Woa kple eve nye, Gbɔgbɔ ɖeka, alo
la dzidehlɔm̃e vidzidzie le Esi tso gbɔgbɔ eve gbɔ.

Emae nye Katoliko ƒe nuɖoanyi, ke menye Biblia ƒe nufiafia o.
Martin Luta hee ɖe go, kpe ɖe Katoliko ƒe kɔnyinyi geɖe ŋu siwoe
le Lutheran hamea me. Wesley kplɔe ɖo yi kpakplii. Ke egale edzi
yim kokoko, gake enye vodada. Menye Nyateƒe ye o. Menyee kpɔ o,
menye Biblia ƒe Nufiafia kpɔ o. Menye sedede kpɔ le Biblia me, be
woafia Mawu etɔ̃ o.

Mawu ɖekae li. Yesu gblɔ be, “See, Oo Israel, Nyee nye Aƒetɔ wò
Mawu, Mawu ɖeka,” menye Mawu etɔ̃ o.
130 Le Afrika la, wonyrɔã ame zi ɖeka na Fofo la, zi ɖeka na Vi la, eye
zi ɖeka na Gbɔgbɔ Kɔkɔe la. Ke ale Yudatɔ dahe la va, gblɔ bena, “Wo
dometɔ kae nye miaƒe Mawu la? Wo dometɔ kae, Fofo, Vi, alo Gbɔgbɔ
Kɔkɔe yea?” Wo etɔ̃ la katã, wonye, Ɖeka. Biblia gblɔ be wole Ɖeka.
131 Yesu enye aƒe aɖe si me Mawu nɔ agbe le. Biblia gblɔ nenema—
nenema, Timoteo Gbãtɔ 3:16, “Ɖeklemiɖeɖe manɔmee la,” (emae nye,
“nyahehe”) “gã enye mawusosroɖa ƒe nyaɣaɣla la. Elabena Mawu ɖe
eɖokui fia le ŋutilã me, Mawudɔlawo kpɔe, woxɔe yi…woɖe gbeƒãe,
woxɔ edzi se, eye woxɔe yi Ŋutikɔkɔe me.” Mawu ye. Biblia gblɔ
be, “Woayɔ Eƒe Ŋkɔ be Emmanuel, esi gɔme enye, ‘Mawu li kpli mí.’”
Biblia gblɔ, bena, “Yesu, le Eyama me Mawunyenye ƒe agbɔsɔsɔ blibo
la katã nɔ le ŋutilã me.”
132 Abe alesi míekpɔe nyitsɔ zãme ene la: Mawu, le gɔmedzedzea
me, nye Gbɔgbɔ. Eye ale, tso Mawu me, Logos la do go, alo teofania
la, si nye ame ƒe nɔnɔme aɖe, woyɔ be Mawu ƒe Vi, kpɔkpɔ do ŋgɔ.
Eva anyigba dzi, le ŋutilã ametia me, gɔ̃ hã hafi Wòva va Yesu Kristo
me. Azɔ tsɔ ema mi zi ɖeka, nɔviŋutsu. Maɖo kpe edzi na wò.
133 Esime—esime Mose Kpɔe la. Egblɔ be, “Na makpɔ Wò nɔnɔme,
Aƒetɔ.” Eye Mawu ɣlae ɖe agakpe me. Eye esi Wòto eŋu va yi la,

egblɔ be, “Enye ame megbe lɔƒo.” Emae nye Teofania ma. Nenema
tututu wòle.

Ekema, ele be Teofania ma nava zu ŋutilã. Menye Ame bubu o,
ke boŋ Ame ɖeka ma ke natrɔ zu ŋutilã, be wòaɖe ku ƒe ti la ɖa.

Abe ne anyi té ame ene, egblẽa ti la ɖi. Eye megblẽ ema ɖe
me kpɔ…Ate ŋu ƒo ti la ɖe ame ƒe ŋutilã me elabena enye nuvɔ.̃
Gake, nɔviŋutsu, esime woté Emanuel ma ƒe ŋutilã la, ebu eƒe ti la.
Ẽ, amegã. Ate ŋu ate gbe gake ti megale esi azɔ o.
134 Mewɔ nuku o be, Paulo, esime woyina ta tso ge le enu la, egblɔ
be, “O ku, afika wò ti la le? Nàte ŋu ate gbe aɖe hũ alesi nèdi. Yɔdo,
afika wò dziɖuɖu le? Gake akpe na Mawu amesi na dziɖuɖu mí to
Yesu Kristo me.” Yee ma.

Ehiã Mawu Ŋutɔ be wòawɔ ema. Eva heɖe eɖokui fia le ŋutilã
me. Egatrɔ yi Gbɔgbɔ la me.
135 Miagblɔ be, “Nɔviŋutsu Branham, mègblɔ na mí kpɔ, haɖe,
ɣekaɣie Mawu zu ŋutilã hafi Wòva le Kristo me o ɖe.”

Esime Abraham nɔ eƒe agbadɔ te, gbeɖeka, Mawudɔla eve kple
Mawu wova, hezɔ va egbɔ, le amegbetɔ ƒe ŋutilã me, Ʋuʋudedi nɔ
Woƒe awuwo ŋu eye ɖeɖi te wo ŋu, eye Wobɔbɔ nɔ anyi. Eye Abraham
yi ɖalé nyivi le nyinɔ aɖe gbɔ, hewui. Eye wòɖa alẽvi ƒe lãkɔ aɖewo.
Edo go yi ɖatsɔ…bia Sarah be wòaku bli wɔ via ɖe ne wòasrae, atsɔe
tɔ aboŋgo aɖewo. Eye wòɖe bɔta via ɖe tso nyi me, hekpɔ notsi kpẽke
via ɖe. Eye wòtsɔe yi afima tsɔe ɖo wo kɔme, eye Mawu ɖui.
136 Aleluya! Susu ma tae, “Nye xɔse wu mo dzi kpɔ Wò, Wò Kalvaria
Alẽvi la.”
137 Miesusu be ema nye nu gã ɖe na Mawua? Mawu, Amesi wɔ
akaŋu kple kalxium katã, kple nu ɖesiaɖe si le xexeame la, Eɖi va
srã Abraham kpɔ. Egblɔ be, “Ebu be maɣla esia ɖe wò, esi wònye
be wòe nye xexeame ƒe domenyilaa?” Amen. “Nyemaɣlae ɖe wò o.”
Mawu kpɔ…
138 Nu wuiadẽ wotsɔ wɔ mí. Etsɔ akaŋu ɖe sinu ko, kple kalxium ɖe
sinu, kple petro ɖe sinu, kɔsmik kekeli, ke “Whew!” “Ge ɖe ema me,
Gabriel,” ŋutilã ɖeka!
139 “Whew!” “Ge ɖe ema me, Wormwood.” Ege ɖe eme.

Mawudɔla eve, siwo tso Dziƒo!
140 Mawu do asi ɖa heku eƒe asiʋlo ɖeka, “Whew,” ege ɖe eme,
Eya ŋutɔ. Eɖi va, eye dɔ wui. Woayrae…Ekae kuɖe ema ŋuti, nɔvi
Adventistetɔ siwo meɖua lã o? Míele esia gbɔ va ge, madidi o. Mawu
Ŋusẽkatãtɔ, Yehowa, mikpɔ ɖa be womeɖe Ŋkɔ ma gɔme nenema ke
Ɖekae le ŋuve bibi la gbɔ o mahã! Aleluya!

Eye esime Wòtsi tre ɖe anyigba dzi la, Egblɔ be, “Hafi Abraham
nadzɔ la, MENYE, Ame ɖeka ma si nɔ ŋuve bibi la me.” Ele eteƒe,
Elohim, mikpɔe be menye ɖeka ma kee o mahã. Eyae nye Amesi nɔ
ŋuve bibi la me.
141 Eyae nye Amesi le Abraham ƒe ŋkume afii, le ŋutilã ametia
me, si ke ɖu nyivi la, eye wòno nyi ƒe notsi, heɖu bɔta si wokɔ ɖe
aboŋgo dzi. Woayra Mawu ƒe Ŋkɔ Kɔkɔe la! Ezɔ yi afima hegblɔ be,
“Nyemagblẽ…”

Eye Etrɔ Eƒe megbe. Egblɔ be, “Abraham, mava asrã wò akpɔ, eye
èle ɖevi ma dzi ge. Fifia exɔ ƒe alafa ɖeka, eye Sara xɔ blaasieke.” Eye
Sara, le agbadɔa me, wɔ ɖa be, “Ha!” eko nu. Egblɔ be, “Nukae wɔ
Sara ko nu?” Le Eƒe megbe; agbadɔ la mã wo dome.
142 Abraham gblɔ be, “Sara, èko nua?”
143 “O, gbeɖee.”
144 Ebe, “Ɛ,̃ èko nu tsyo.” Susuxexlẽ ka ƒomevie nye ma? Xexlẽ le
susu me ka ƒomevie nye ma?

Egale numa ke wɔm egbe. Enye Yehowa-jireh, Yehowa-rafa,
eyama ke etsɔ, egbe, yi ɖe mavɔmavɔ me. Meda ƒu kpɔ o.
145 Mikpɔ Eyama ɖa. Ele tsitre ɖe afima. Ezɔ yi heƒo nu na Abraham;
eye wòbu, le eƒe ŋkume. Eye tɔgbuigã Abraham gblɔ bena “yeƒo
nu kpakple Mawu ŋkume kple ŋkume, Elohim,” Mawu ɖeka ma
ke. Mise emea? Menye Ame etɔẽ o, nɔviŋutsu. Dɔwɔƒe etɔẽ na Ame
ɖeka ma ke!
146 Le gɔmedzedzea me enye ɖeka ma ke, Enye Gbɔgbɔ gã la, Tsivudo
afisi nyateƒe la katã, lɔlɔ̃ la katã, ŋutifafa la katã tso. Nusianu si dza la
nɔ Tsidzɔƒe sia me. Ede asi ŋutilã ƒe nɔnɔme xɔxɔ, teofania aɖe, ŋutilã
si ƒomevi me míeyina. Menye ŋutikɔkɔe ŋutilã o, ke boŋ mawudɔla
ƒe ŋutilã, tɔgbe aɖe; dzedzeme le esi, nɔnɔme.
147 Ɣesiaɣi si mekpɔ atia ɖe la, mesusuna be, “Ati ma nye ŋɔli la.
Vavãtɔa ɖe le afiaɖe.” Ati ma la nane wotsɔ wɔe. Nunya aɖee wɔ
esia. Eye anyigba sia katã le Dziƒo ɖem fia. Biblia gblɔ nenema. Eye
ne atia ɖe le afisia si le tsɔtsrɔ̃ ge la, eɖe li le Ŋutikɔkɔe me si matsrɔ̃ o.
148 Ne mekpɔ amea ɖe, ne mekpɔ sɔhɛ srɔt̃ɔ nyakpɔa ɖe, ŋutsu kple
srɔã, wole zɔzɔm le mɔdodo dzi, lɔlɔt̃ɔwo ɖedu la, nuka ɖem fia esia
le? Woayra Aƒetɔ la ƒe Ŋkɔ! Eɖe le Dziƒo si mele tsɔtsrɔ̃ ge akpɔ o. “Ne
anyigbadzi gbadɔ sia gbã la, ɖeka le mía lalam xoxo,” teofania la.
149 Ekema mise trinita la gɔme: Gbɔgbɔ gã la, si nɔ Vi la me, Yesu;
Yesu si le Hamea me. “Le ŋkeke ma dzi la, miadze si bena mele Fofo la
me, Fofo la le Menye, eye mele mia me.” [Nyaƒoka la ɖi ƒuƒlu—Tala.]
Nusi katã Mawu nye la, Etrɔe kɔ ɖe Yesu me; nusi katã Yesu nye la,

Etrɔe kɔ ɖe Hamea me. Yee ma. “Nye la mele Fofo la me, Fofo la le
Menye; Mele mia me, eye miawo hã miele Menye.” Emae—emae nye
Ŋutilã la.
150 Emae nye kuxi si le hamea ŋu. Wofia wo nyɔnugbɔme nu sue
xoxoea ɖe, sinye nyagã ƒe nufiafia tɔgbe aɖe, asi du yi afima aɖo
zã nuɖuɖuwo kple sipadadawo anyi. Mewɔ yaa be míekpɔ gbegblẽ
gbogbo sia si míekpɔ o. Míehĩa ɖoɖowo na ɖeviwo kple zã nuɖuɖu
suewo o. Nusi hĩa mí enye Nyanyui xoxoe sesĩe la, kple xɔse ƒe amewo
siwoe aɖe yi ɖe go, anɔ aɖika dom. Nusi hiã mí egbe la, menye
mawuŋunusɔsrɔ̃ suea ɖe kple nusɔsrɔ̃ aɖe tso hatsotso aɖe si ame
wɔ gbɔ o. Míehĩa Nyanyui sesĩe si woɖe gbeƒãe le Gbɔgbɔ Kɔkɔe ƒe
Kekeli kple Ŋusẽ ƒe ɖeɖeɖego fia me.
151 Mide dzesi afisia azɔ.

Abe alesi wogblɔ ene be, egaɖo ŋkeke bubua ɖe, le Dawid
nu,…
…ne ɖe Yesu na dzudzɔ wo la,…anye ne ma…megaƒo nu le

ŋkeke bubua ɖe ŋuti o.
Gake afima la…dzudzɔa ɖe li na Mawu ƒe dukɔ la.
Elabena amesi yi ɖe eƒe dzudzɔ me la,…eya hã dzudzɔ tso

eƒe dɔwɔwɔwo me, abe alesi Mawu dzudzɔ tso etɔwo me la ene.
152 Azɔ afikae míele exlẽ ge le? Mateo, blaeve vɔ-…Ta 11 lia,
kpukpui 27 lia.

Nusiwo katã Fofo la tsɔ nam la, Fofonye tsɔ nam, boŋ: eye
amea ɖeke menya Vi la o, negbe Fofo la ko; (Esɔ gbe.) amea
ɖeke menya Fofo la o, negbe Vi la ko, kple amesi ke Vi la lɔ̃ be
yeaɖee afiae.

153 Mikpɔea, menye alesi gbegbe èsrɔ̃ nu o, alesi gbegbe bi—bishɔf di
be nànya o. Alesinu Mawu di be nànya ye. Ne màte ŋu akpɔ Ɖeɖefia
sia o la, mègabia bishof o. Bia Mawu. Mègabia wò kplɔla o. Bia Mawu.
“Vi lae ɖena Eyama fiana,” Eya, ŋkɔteƒenɔnya.
154 Miɖo to. Esia awɔ mo yaa na mi. Esiae nye sedede la. Paulo gblɔ
be, “Ne ɖe Wògaɖo ŋkeke bubu la, anye ne Aƒo nu tso eŋu.” Ke esiae
nye nusi Wògblɔ.

Mite va gbɔnye, mi amesiwo katã le agbagba dzem eye agba
le mia wum la, ke nye la mana sabat, dzudzɔ mi.
Mitsɔ nye kɔkuti la ɖo mia ɖokui dzi, ne míasrɔ̃ nu tso gbɔnye;

elabena nye dɔme fa eye mebɔbɔ ɖe anyi le dzi me: eye míakpɔ
sabat na míaƒe luʋɔ.
Elabena nye kɔkuti la le bɔbɔe, eye nye agbawo le hodzoe.

155 Milé ŋku ɖe nusi Paulo gblɔ la ŋu.
…ne ɖe Yesu na dzudzɔ wo la,…anye ne eƒo nu tso ŋkeke

bubu aɖe ŋu.
Gake ega ɖo ŋkekea…ɖe, hegblɔ le Dawid,…le ɣeyiɣi didia

ɖe megbe bena;…ne miese eƒe gbe la, migasẽ miaƒe dzime o.
“Eyaŋuti egasusɔ…” Miɖo to azɔ, kpukpui 9 lia.
Eyaŋuti, sabat ƒe dzudzɔ aɖe egasusɔ, na Mawu ƒe dukɔ la.
Elabena amesi, ŋutsu alo nyɔnu, si ge ɖe eƒe dzudzɔ me la…

“Mite va Gbɔnye, mi amesiwo katã ŋu ɖeɖi te eye agba le mia
wum la, nye la mana dzudzɔ mi.”

…eya hã dzudzɔ tso eƒe…dɔwɔwɔwo me, abe alesi Mawu
dzudzɔ tso etɔwo me ene.

156 Àte ŋu axɔ ƒe blaeve. Àte ŋu axɔ ƒe blaetɔ.̃ Àte ŋu axɔ ƒe blaatɔ.̃
Gake minuti si dzi nèse Mawu ƒe Gbe ƒo wò dzi ʋɔtru la, mègasẽ dzime
o. Ekema ge ɖe me…“Amesi le Nye Nyawo sem, eye wòxɔ Amesi Dɔm
ɖa la dzi se la, Agbe Mavɔ le esi, eye mava ʋɔnudɔdrɔ̃ me akpɔ o ke
boŋ eto ku me yi Agbe me.”
157 “Miagblɔ be, Nɔviŋutsu Branham, nukae dzɔ?” Èxɔ Gbɔgbɔ
Kɔkɔe. Kristo va mewò. Ele teƒea?
158 Miʋu Yesaya, ta 28 lia kplim, eye mina míaxlẽe. Yesaya, ta 28
lia, miakpɔ nusi nyagblɔɖila gblɔ tso eŋu ɖa. Mateo…28, adze egɔme
tso kpukpui 8 lia dzi. Esiae nye fuɖeɖe la le ŋkeke mamleawo me.
Ele be míakpa le minuti ɖeka me.

Elabena xeɖeɖe ava, yɔ kplɔw̃o katã dzi fũ eye…teƒea ɖeke
megale kɔkɔe o.

159 Mina matɔ te minuti ɖeka. Abe alesi Ernie gblɔe nyitsɔ zãme
ene, enɔ nu ƒom na amea ɖe. Ernie Fandler, nɔviŋutsu sia si tso
Switzerland, egblɔ be, “Metɔ te be neɖo tsi ɖe eme.”
160 Medi be esia neɖo tsi ɖe me nyuie.

…teƒea ɖeke megale kɔkɔe o.
Elabena xeɖeɖe ayɔ kplɔw̃o katã dzi fũ…
Eye abe alesi avu gbugbɔ yi eƒe xeɖeɖe gbɔ…eye ha…yi eƒe

ba gbɔ la, nenema ke amewo gbugbɔ yie.
161 Nukae le dzɔdzɔm ɖe mi Metodistetɔwo dzi? Kekeli la nɔ mia si
tsã. Nukae dzɔ? Mawu Xɔe le mia si, Etsɔ Esia na Nazarenetɔwo.

Nukae dzɔ ɖe mi Nazarenetɔwo dzi? Kekeli la nɔ mia si kpɔ.
Mawu Xɔe le mia si Hetsɔe na Pentekosteawo. Esɔ gbe tututu. Mi
Mawu ƒe hame kple kɔkɔenyenye ƒe ame mamleawo, esi miegbe

Kekeli la, miewɔ mia ɖokuiwo kɔmahatsɔŋkɔ hegblɔ be, “Míegale
naneke dzi xɔ ge ase wu esia o,” Mawu ɖe zɔ tẽ hefia mi be amewo
le Ye si siwo adze Ye yome.
162 Nukae dzɔ ɖe mi Pentekosteawo dzi? Kekeli la nɔ mia si. Mawu
Xɔe le mia si.

Dzo Lilikpo la ɖe zɔ. Ɣesiaɣi si Dzo Lilikpo la ɖe zɔ la, Hame la
ɖea zɔ Kpakplii.

Eye esi Luta wɔ ɖoɖo, hedo go le Katoliko hamea me, si nye eya
ŋutɔ ƒe hame la, Dzo Lilikpo la ɖe zɔ eye Wesley zɔ Kplii.

Wesley wɔ ɖoɖo hewɔ eƒe kɔmahatsɔŋkɔ, ke Dzo Lilikpo la ɖe zɔ
eye Nazarenetɔwo yi Kpakplii.

Nazarenetɔwo, wɔ ɖoɖo, eye Mawu ƒe hame la yi Kpakplii; hegblɔ
be yewomenye kɔmahatsɔŋkɔ o, gake wonyee.
163 Emegbe nukae dzɔ? Nusi dzɔ kplɔe ɖo la, Pentekosteawo kpɔ Dzo
la, ke wodzo yi ɖa. Ke nukae miewɔ? Mietsɔ aɖeyeye wɔ nufiafiae,
eye miewɔ ɖoɖo kplii, “Ele be amesiame naƒo nu kple aɖeyeye hafi
woxɔ Gbɔgbɔ Kɔkɔe,” ale Mawu ɖe zɔ enumake dzo hegblẽ mi ɖe afisi
miele la.
164 Nukae dzɔ ɖe mi Ɖekanyenyetɔwo dzi? Mieké ɖe nyɔnyrɔ̃ ŋu, le
Yesu ƒe Ŋkɔ dzi. Mietsɔe wɔ nufiafia, eye miemã mía ɖokui ɖa tso
Nu susɔe gbɔ, eye Mawu ɖe zɔ enumake dzo hegblẽ mi ɖe afima.
Esɔ gbe.
165 Nukae dzɔ ɖe Mawu ƒe Ƒuƒoƒewo dzi, Adaŋudeha Gã xoxoe la?
Miewɔ ɖoɖowɔha aɖe kple mia tɔwo, eye Mawu ɖe zɔ dzo enumake
hegblẽ mi ɖe afima. Ke azɔ mieganye naneke wu hatsotso fafɛ, yɔyrɔe
o abe mamleawo ke ene.

Eye Dzo Lilikpo la ɖe zɔ yi ŋgɔ. Aleluya!
…xeɖeɖe yɔ kplɔw̃o katã dzi fũ…

166 Mikpɔ Aƒetɔ la ƒe Fiẽnuɖuɖu la ɖa. Nukaŋutie, gɔ̃ hã wo…Menɔ
teƒe aɖe si woɖuna aboloƒoƒo ɖeka. Ke abolo maʋãmaʋã wòle be
abolo la nanye. Eye womãnɛ na nuvɔw̃ɔlawo, sigayɔlawo, gbolowo,
gbologãwo, zi alesi woŋlɔ woƒe ŋkɔwo ɖe agbalẽ me ko.
167 Eye mi Baptistetɔwo gɔ̃ hã miyɔe be “ame tɔxɛwo” ƒe kɔmunion.
Azɔ, mi Baptistetɔwo mixlɔ̃ vie, Mawu aɖe miaƒe kpe la ɖa. Ele teƒe
tututu, miegate ŋu le eku ge o. “Ame tɔxɛwo” ƒe kɔmunion, mieɖe mia
ɖokuiwo ɖe vo, hewɔ sigbe mele kɔkɔe wu wò.

Miɖo ŋku dzi, esia nye Baptist ƒe agbadɔ. Emae nye nusi
miekpɔ, miewɔ miatɔ ɖoɖowɔhae. “Oo,” miagblɔ be, “míenye
ɖoɖowɔha o.” Ɛ,̃ mienyee. Kakaɖedzitɔe, mienyee. Miagblɔ be,
“Míenye nɔvihabɔbɔ.” Ẽ ɖe, na amesiame si ato ʋɔtrua nu age ɖe

eme eye wòafia nu pɛpɛpɛ abe alesi miexɔe se ene la, nua katã sɔ
gbe. Gake, ɖeka kemea, mie—miele etsɔ ge aƒu gbe o, gake miaɖee
le miaƒe nɔviwɔwɔ la me. Ele eteƒe tututu. Oo, mɔnu aɖe le mia si
mietsɔ wɔnɛ. Nenema ke mɔnu aɖe le Mawu hã si wòtsɔ wɔnɛ. Gake
Mawu ƒe Hame la aɖe zɔ yi ŋgɔ. Dzo Lilikpo la mado dzi atsɔ numa o.

…xeɖeɖe yɔ kplɔw̃o katã fũ…
168 Azɔ miɖo to. Azɔ esia awɔ mo yaa na mi minuti ɖeka ko. Miɖo
to. Maxlẽ Nya la. Amekae nye esia? Nyagblɔɖilae, Yesaya.

…xeɖeɖe yɔ kplɔw̃o katã dzi fũ…ale be teƒea ɖeke meli kɔ
o, avũ-neɖu-avũ sɔŋ ko.

169 Miva hamea me: nyɔnuwo kpa ɖa, koa woƒe ta, doa atakpuiwo,
ado go aɖakpɔ ŋutsu siwo gbɔna le mɔdodo dzi; aƒo sɔ-gbewo le kpo
dzi, nyɔnuvi suewo dina be yewoase amea ɖe nala aku abe avũ-kpuie
alo amegãxi ene, ɖesiaɖe ko, minyae,“Whet-whew!” Oo, èsusu be
yenyakpɔ alo oa?
170 Eye mí ŋutsu siwo nɔa yiyim le mɔ dzi, alé siga ɖe nu, evɔ nye
subɔla le hakplɔha la me. Èɖi Texas ƒe nyitsu si ŋu wotu dzo le. Evɔ
la èsusu be yenye amea ɖe. Esia le teƒe tututu. Mewɔ nuku be kplɔw̃o
katã…Nàzɔ yi axɔ kɔmunion, ke nàwɔ nu sigbe ɖe nènye amea ɖe
ene, ke nàba ame afi ame ada alakpa, le kwasiɖa la katã me. Nukae
le dzɔdzɔm ɖe mia dzi?

…xeɖeɖe yɔ kplɔw̃o katã dzi fũ…
171 “Oo, mexɔ Aƒetɔ ƒe Fiẽnuɖuɖu. Kakaɖedzitɔe, míewɔnɛ le míaƒe
hamea me. Yesu gblɔ be Yeafɔ mí ɖe tsitre le ŋkeke mamleawo me
ne míexɔ Aƒetɔ ƒe Fiẽnuɖuɖu.”
172 Gake, “Amesi ɖunɛ eye wònonɛ madzemadze la, eɖua eye wònoa
fɔbubu na eɖokui, esi mèdzro Aƒetɔ la ƒe ŋutilã me kpɔ o la ta. Esia
ŋuti mia dome ame geɖewo ƒe lãme gbɔdzɔ eye ame geɖewo le dɔ
lém, eye ame geɖewo ku,” hame xoxoe, yɔyrɔe, kukuwo. Mawu ƒe
Gbɔgbɔ dzo le mewò. Dzo Lilikpo la megale afima ake o. Ègbe nu le
Mawume dɔyɔyɔ gbɔ. Ègbe nu le tsitretsitsi la gbɔ.
173 “Oo,” miagblɔ be, “oo, Efɔ tso amekukuwo dome, le ŋutinya
nu.” Enyo, ekae kuɖe Eƒe eyama ke nyenye egbe la ŋu, ne Efɔ tso
amekukuwo dome mahã? Miagblɔ be, “Oo, menye nenemae o.” Azɔ,
ye koe ma. Mietsɔ tsitretsitsi la alesi miediie, eye Mawu dae ɖi alesi
Eya diie.
174 Gake, nusi le eme lae nye be, Biblia gblɔ be, nusi míenya be enye
Nyateƒe lae nye, bena Aɖo kpe Nya la dzi. “Eye nusiawo siwo wɔm
mele la miawo hã miawɔe. Eye manɔ anyi kpli mi ɣesiaɣi, halase

xexeame ƒe nuwuwu.” “Yesu Kristo nye eyama ke etsɔ, egbe, yi ɖe
mavɔmavɔ me.” Nenemae Nya la gblɔ.
175 Azɔ nukae nye sabat?

…xeɖeɖe yɔ kplɔw̃o katã dzi fũ …ame ɖeke mekɔ o.
Ameka woafia sidzedzee?

Menye xexeame ƒe sidzedze o; gbɔgbɔme sidzedze!
Ameka wòafia sidzedzee?…ameka woana be…wòase

nufiafia gɔme?
176 “Oo, woayra Mawu, míaƒe ɖoɖowɔha la mexɔ Esia dzi se o.
Womate ŋu alɔ̃ ɖe Ema dzi o.” …meka nusi wò ɖoɖowɔha xɔ se o.
Nukae Mawu ƒe Nya gblɔ kuɖe eŋuti? “Oo, enyo, míaƒe kplɔlawo,
minyae, woxɔ hehe.” Oo, kakaɖedzitɔe. Vavã la, wode suku ale
gbegbe be, wogblẽ Mawu ɖe egodo. Nyateƒee, elabena nàte ŋu agblɔ
Nya la na wo gake woazɔ dzo le egbɔ agblɔ be, “Enyo, ɖeko nyemexɔ
Edzi se nenema o.” Oo, nyɔnugbɔme sia! Na magblɔ na wò.
177 Kpɔ afii.

…ameka wòana…wòanya nufiafia? wo ɖevi siwo woɖi le no
yea, eye…wo ɖevi siwo woɖi le notsi nu, kple esiwo ɖi le no yea.

178 Nyitsɔ aɖe la, nye aƒelika aɖe va gbɔnye. Egblɔ be, “Billy, kplɔla
aɖe le dua me afii, ame lɔãme sue ŋutɔ aɖe si mèkpɔ kpɔ o…” Egblɔ
be, “Nye kple srɔñye míenɔ anyi le anyimlɔw̃u me, le zãtiƒe lɔƒo, eye
kplɔla sue ma si du ge ɖe eme he—he—heno kɔfi kpli mí eye wòdzo
yi aƒelika kemɛa ƒe me, eye wòna asi wo. Woawo wonɔ aɖi dam,
eye wòbɔbɔ nɔ anyi da aɖi la kpli wo.” Egblɔ be, “Oo, enye ŋutsu
amenyawɔla kekeake si mèkpɔ kpɔ o.” Egblɔ be, “Oo, míelɔñɛ. Míele
asi ɖe ge le eŋu ɖe naneke ta o.”
179 Metsi tre ɖe afima vie, mesusu be, “Enyo?”
180 Egblɔ be, “Oo, ɖe mèbu be hame ɖesiaɖe hiã amea ɖe nenema
oa?” Huh! Nyemate ŋu aɖo eŋu o. Egblɔ be, “Le teƒe sue bubu la,”
ebe, “teƒe nyakpɔa ɖe ŋutɔ le wo si. Osɔfo sia kple srɔã, ame lɔãmewo,
wodo go yi ɖawɔ dɔ kple ɖeviwo ale gbegbe be wo—woɖo Biblia
suku.” Eye egblɔ be, “Ɖeviwo sɔgbɔ nɔ wo si ale gbegbe, ale be ɖeko
teƒea yɔ fũ gbagba.” Egblɔ be, “Míatɔwo, ate ŋu agblɔ ŋutinya suewo
ƒomevi ɖesiaɖe na ɖevi suewo.”
181 Megblɔ be, “Enyo ŋutɔ. Ema nyo ŋutɔ.”
182 Metrɔ gbɔ. Ɖeko megbɔ tso Canada. Mesusu be, “Nyee nye
si. Míatɔwo! Amewo…Nukae le dzɔdzɔm ɖe dzinye? Nyemewɔna
nenema o ɖe.” Meyi be maklɔ nye ʋu. Mesusu be, “Mawu, mele
amegã kum, ke nyee nye si. Mewɔ aʋa. Mefa avi. Meɖe kuku. Eye
nusianu si mekpɔ la nye busubɔbɔ gã aɖe.”

183 Nu ɖesiaɖe, na amea ɖe nagblɔ nyaa ɖe kuɖe ŋuwò, “Oo, mimlila
kɔkɔe xoxoe la,” nane nenema tɔgbe.
184 Mebu esia ŋuti kpɔ. Eye Gbe aɖe va nam, gblɔ bena, “Nenem
mewo tɔ dzɔ ne wole wɔwɔm nenema, gake nyemeyɔ wò kura be
nàwɔ nenema o. Meyɔ wò be nàtsɔ Yi la eye nàtsi tre ɖe afima sigbe
Yosua ene eye nàdo aɖika, nɔviŋutsu. Menye be nàgblẽ wò game ɖe
habɔbɔ aɖe alo hame aɖe ƒe ɖoɖowɔha ŋu o, gake be nàdo aɖika kple
gbɔgbɔvɔ.̃ Nɔ tsitre le aʋa la ŋgɔ, yɔ nu dzɔdzɔe be dzɔdzɔe, eye nu
gbegblẽ be egblẽ. Ɖe gbe ƒã Nya la eye nàkpɔ be ameka si xɔse le be
wòaxɔ Edzi ase. Midae ɖe afima.”
185 Meyi dzi kabakaba, nɔ ʋu ma klɔm, ɣeyiɣia katã. Megblɔ be,
“Akpe na wò, Aƒetɔ. Akpe na wò, Aƒetɔ.” Mese le menye nyui azɔ.
“Ye katã nyo, Aƒetɔ, malée ɖe asi sesĩe ɖedzi wu, ke medi be malée
ɖe asi aku Kpakplii.”

…amekae mate ŋu ana woanya nufiafia? (Miɖo to.)
…xeɖeɖe yɔ kplɔw̃o dzi fũ…
…ɖevi si dzudzɔ notsi, kple ɖevi si ɖi le noea.

Azɔ mile ŋku ɖe eŋu.
Elabena se ɖe se dzi abe ema se ɖe—se dzi, ɖoɖo ɖe ɖoɖo

dzi;…fli ɖe fli dzi; afi ʋee, gama ʋee:
Eyata atsɔ nuyi si kɔkɔna kple aɖe tutɔ aƒo nu kple dukɔ sia.
Egblɔ na wo be, Sabat enye si mina dzudzɔ amesiwo ŋu ɖeɖi

te;… eye gbɔɖeme enye si: ke wogbe toɖoɖo.
Elabena AƑETƆ la ƒe nya va wo gbɔ (Amea ɖe ɖe gbe ƒã Esia.)

elabena se ɖe se dzi,…se ɖe se dzi; fli ɖe fli dzi,…ɖe fli dzi;
afi ʋee, eye gama ʋee; ne woazɔ ahate, gbugbɔɖemegbee, eye
woagbã gudugudu, mɔ̃ aɖe wo, eye asi atu wo.

186 Nukae nye Dzudzɔ la? Ɣekaɣie Dzudzɔ la va? Esime amewo ƒo
nu kple gbegbɔgblɔ tutɔwo kpakple nuyi siwo kɔkɔna. Nuyi siwo
kɔkɔna; womeƒo nu gblɔ nya ɖeke o. Wonɔ kɔkɔm. Ɣekaɣie nusia
dzɔ? Le Pentekoste Ŋkekea dzi, esime Gbɔgbɔ Kɔkɔe la ɖi va. Emae
nye Dzudzɔ la: Gbɔgbɔ Kɔkɔe la. Yesu gblɔ be, “Mite va Gbɔnye, mi
amesiwo katã ŋu ɖeɖi te eye agba le mia wum la, nye la Mana Dzudzɔ
mi. Mana wò Agbe, Agbe Mavɔ,” Zoe, Mawu ŋutɔ ƒe Agbe. Mawu
agava mewò ahanye wò akpaa ɖe. Àna wò dzidzi ahawɔ wò viŋutsu
kple vinyɔnu.
187 Azɔ milé ŋku ɖe eŋu. Emae nye dzudzɔ etɔl̃ia si Wòna la. Gbãtɔ
enye: Mawu dzudzɔ, tso Eƒe dɔwɔwɔ la me. Evelia: Israel dzudzɔ, le
se la me. Etɔl̃ia: Hame la xɔ Esia, abe Mawu ƒe akpaa ɖe ene.

188 Etɔ̃ enye agbe ƒe nɔmba. Ame nenie nya nenema? Ɣesiaɣi si
miakpɔ etɔ̃ la, enye agbe. Mide dzesii, esime Mawu wɔ anyigba, le
ŋkeke etɔãgbe. Ame nenie nya nenema? Ŋkeke etɔl̃ia. Agbe va le
nuwɔwɔ ƒe ŋkeke etɔl̃ia dzi.

Trinita la: Fofo la nɔ amewo tame, le Dzo Lilikpo me; Vi la enye
Ame, Si ƒo nu na amewo hena be wonɔ klalo; Gbɔgbɔ Kɔkɔe lae nye
afɔɖeɖe etɔl̃ia, esie nye Gbɔgbɔ Kɔkɔe, Mawu le amewo me. Agbe!
Fofo, Vi…

Dzudzɔ, na Mawu; dzudzɔ, na Israẽl; eye Dzudzɔ, na Hame la,
sabat-meleléɖasi.
189 Eyata, ne mèxɔ Gbɔgbɔ Kɔkɔe haɖe, gbeɖe o la, mèyi ɖe Mawu
ƒe Dzudzɔ la me kpɔ gbeɖe o. Mele be nàgblɔ be, “Oo, nyemate ŋui
o. Medi be mayɔ siga. ke ɖeko nye—nyemate ŋu awɔe o; menye
Kristotɔ. Nyemedi vavã be mano aha o, gake menye Kristotɔ. Ɖeko
nyemate ŋui o, nyemedi be mano aha o, gake medii hafi.”
190 Ne nyɔnuwo dzroa wò la, ne èwɔa nu vɔɖ̃i siawo katã la, mèɖo
Dzudzɔ-ɣi ma gbɔ haɖe o. Mege ɖe wò Dzudzɔ me kura o.
191 Ke ne ège ɖe Dzudzɔ sia me la, àdzudzɔ tso wò ŋutɔ ƒe xexeame
dɔwɔwɔwo me, abe alesi Mawu dzudzɔ tso Etɔ me ene. Nukaŋutie?
Ènye Mawu ƒe akpaa ɖe. Èdzudzɔ, Mavɔmavɔtɔe. Yee ma. Emae nye
Sabat la. “Mite va Gbɔnye, mi amesiwo katã ŋu ɖeɖi te.”

Egbe la, eɖo ŋkeke aɖe ɖi,…le ɣeyiɣi didia ɖe megbe, le
Dawid me;…ne miese eƒe gbe la, migasẽ miaƒe dzime o.

192 Nya ɖeka alo neglo eve azɔ le afisia, be míawu enu.
Elabena amesi ge ɖe Kristo ƒe dzudzɔ me la,…
Mite va gbɔnye, mi amesiwo katã le agbagba dzem eye…agba

le mia wum la…
…èdzudzɔ tso wò ŋutɔ wò dɔwɔwɔwo me, abe alesi Mawu

dzudzɔ tso etɔ me ene, le ŋkeke adrealia dzi.
Tɔwò ate ŋu anye le ƒe blaetɔ̃ xɔxɔ me, ƒe blaene, ƒe blaatɔ,̃

nuka kee wònye. Èdzudzɔ tso wò dɔwɔwɔwo me, abe alesi Mawu
dzudzɔ tso Etɔ me ene, Mavɔmavɔtɔe. Mègale xexeame nuwo dim o.
Xexeame ku na wò.
193 Azɔ, kpukpui 11 lia azɔ, miɖo to nyuie.

Mina míadze gbagba be míayi ɖe dzudzɔ ma me, (menye esia
o, menye esia o, gake Esia ye), bene amea ɖeke nagadze tosesẽ
ma ke tɔgbea ɖeke ƒe dzimaxɔse me o.

194 Nuka wònye? Dzo Lilikpo la le afii. Aƒetɔ ƒe Dɔla li kpli mí. Ele
nu ɖeka ma ke si Wògblɔ be Yeawɔ la wɔm. Eye amewo le nu klim

le eŋu, gblɔ bena, “Oo, enyo, mesusu be Esɔ gbe. Esia nyo ŋutɔ. Oo,
mesusu be Enyo.” Mikpɔ nyuie bena miagadze dzimaxɔse ƒe mɔ̃ ma
ke me o. Mixɔ Esia kple miaƒe dzi blibo.
195 Milé ŋku ɖe eŋu.

Elabena Mawu ƒe nya (menye hame la ƒe nufiafia o),
Mawu ƒe nya la le agbe, eye wòsẽa ŋu,…eye wòɖana wua yi
nuevee sia yi nuevee, (miɖo to), halase esime…wòmãa luʋɔ,
kple gbɔgbɔ,…kple ƒunukpeƒeewo eye kpakple ƒutomemi me,
eye…(miɖo to), eye wònye tamesusuwo kple dzimedidiwo ƒe
ʋɔnudrɔl̃a.
Nukae nye ma? Gbɔgbɔ Kɔkɔe ate ŋu ava agblɔ be, “Èwɔ nu ale-

kple-ale. Eye èwɔ esia eye èwɔ ekemɛ. Dɔléle sia ƒomevi le ŋuwò, kple
ekemɛ. Ne àɖɔ esia ɖo la, nàwɔ numa.” Mikpɔea? Tamesusuwo ƒe
ʋɔnudrɔla.
196 Eye amewo gblɔna be, “Nukae nye ma? Tsyo, enye susumexexlẽ.
Nukaŋutie, enye…Enye afakaka.” Mikpɔ nusi medi be magblɔa? Xexe
vɔɖ̃i, wɔahasi xoxoe sia si menya Mawu o ye.
197 “Ele agbe, esẽa ŋu, eɖana, wua yi nuevee sia nuevee, eye wonye
tamesusuwo kple dzimedidiwo ƒe ʋɔnudrɔl̃a.”

Azɔ, amekae li nya dzimedidiwo? Mawu. Ègblɔ be, “Enyo, Biblia
gblɔ be, ‘Mawu ƒe Nya.’” Mawu ƒe Nya lae nye Mawu.

Le gɔmedzedzea me Nya la li,…Nya la li kple Mawu, eye Nya
lae nye Mawu.
Eye Nya la va zu ŋutilã, eye wonɔ mía dome,…

198 Mawu dzroa tamesusu me kpɔna. Abraham trɔ eƒe megbe, eye—
eye ale Mawu trɔ Eƒe megbe de agbadɔ la. Eye Sara ko nu. Eye Mawu
trɔ, gblɔ bena, “Nukaŋuti Sara ko nu?” Dzimesusuwo ƒe ʋɔnudrɔl̃a!
Medi be esia naɖo tsi ɖe eme vie.
199 Ekema ne subɔsubɔdɔ ma ƒomevi aɖe tsitre la, si ŋugbe Mawu do
le ŋkeke mamlea me la, nukae dzɔ? “Susumexexlẽ.”
200 Ɖe womeyɔ Aƒetɔ la, Ŋutɔ be, “Beelzebub o ɖe”? Egblɔ be, “Ne
woyɔ Nufiala si le aƒea me be ‘Beelzebub la,’ geɖe wu aleke woayɔ
Eƒe nusrɔl̃awoe?”
201 Melɔ̃ mi. Esia fia bena mietsɔ ɖe le eme vevie, mele na mi be
miava xɔ fafɛ me hafi aɖo to Nanyuie la o. Dɔ le mia wum ŋutɔ be
mieva teƒe aɖe abe esia ene. Mawu mena mɔnu mí be míatu naneke
wu esia o. Míelɔñɛ le nɔnɔme sia me. Atixɔ xoxoe suea ɖe ko wònye,
gake nenemae míelɔñɛ. Mawu menɔna atsyɔɖ̃oɖo me o. Mawu nɔna
bɔbɔenyenye me. Míelɔñɛ alea. Enye dzidzɔ na mí be míava, eye na
miawo, hã, be mianɔ anyi ɖe teƒe a—aɖe abe esia ene. Meka alesi



HEBRITƆWO, TA ENE 141

dzodzo li o, meka alesi miete fifia ɖe miaƒe kotu yeye la me o, miaƒe
awu yeye me o, ema mewɔ naneke o.

Miele to ɖom Agbe Mavɔ la, Mawu ƒe Nya si nya miaƒe
dzimesusuwo. Dzo Lilikpo si tɔ ɖe Israel viwo ƒe tame la, tɔ ɖe afisia le
zã sia me. Mate ŋu aka atam nɛ be: amea ɖeke meli si ate ŋu atɔ te ɖe
afisia le Gbɔgbɔ Kɔkɔe ƒe ŋusẽ te esi Mawu maklo nu le edzi enumake
eye wòagblɔ nusi wònye la nɛ o. Ele teƒe. Mikpɔe vɔ.
202 Nuka Wònye? Nuka Wònye? Gbɔgbɔ ɖeka ma ke si kplɔ Israel
Viwo yi ɖe woƒe dzudzɔ la mee, eye woge le dzimaxɔse ŋuti. Migage
o. Esiae nye mɔnukpɔkpɔ mlɔetɔ la. Fofo, Vi, kple Gbɔgbɔ Kɔkɔe,
Agbe vana to afima.
203 Afiatsotso, Martin Luther, koko la enye subɔsubɔ ƒe kɔnyinyi.
Kɔkɔenyenye…Martin Luther; John Wesley; Gbɔgbɔ Kɔkɔe ƒe
amenyɔnyrɔ,̃ Agbe. Afiatsotso, enye axɔ edzi ase; kɔkɔewɔwɔ, enye
ameŋukɔklɔ; Gbɔgbɔ Kɔkɔe, enye ameyɔyɔ la, Agbe. Menye to Luther
ƒe agbenɔɣi me o; Enɔ wo si le kɔnyinyi me. Menye to Wesley ƒe
agbenɔɣi me o; Enɔ wo si le kɔnyinyi me. Gake esiae nye agbenɔɣi si
me Gbɔgbɔ Kɔkɔe va, Eya ŋutɔ le.
204 Eye ne miexɔ Esia o la, aleke miawɔ, ate ŋu axɔ nukunuwo dzi
se mahã? Ehiã Mawu, le mia me, be miaxɔe se. Miawɔ nu abe Mawu
ene. Mianya nu abe Mawu ene. Miasusu nu abe Mawu ene. Biblia
gblɔ be mienye suetɔwo, “mawu vitɔwo.” Yesu gblɔ nenema. Elabena,
mienye Mawu ƒe akpaa ɖe.

Tututu abe alesi menye Branham vitɔ ene, eye ènye ame ɖesiaɖe
si nènye ƒe vitɔ, eye dziwòlawo tsɔ ŋkɔ ma. Dzɔdzɔme si le asiwò la
le esi dziwòlawo le nenema tae, elabena woawoe dzi wò.

Eye susu si tae miexɔ Mawu dzi se, eye miexɔ nukunuwo, kple
dzesiwo kple nu wɔnukuwo dzi se la, esi mienye Mawu viŋutsuwo
kple vinyɔnuwo tae. Miexɔ Agbe. Agbee va le etɔãgbe. Esɔ gbe.
205 Esime Yesu yi toa dzi la, afisiafi si Wòyi la, Ekplɔ Petro, Yakobo,
kple Yohanes yie, ɖaseɖila etɔãwo. Etɔ̃ enye Agbe ƒe nɔmba. Mise
emea? Lɔlɔ,̃ dzidzɔ, ŋutifafa.
206 Azɔ, mina míaɖo ta la ƒe nuwuwu kaba, netsɔ kaba, esime
míaxlẽe.

Elabena Mawu ƒe nya la le agbe, eye wòsẽa ŋu…wu
yi nuevee sia yi nuevee,…eye wònye tamesusuwo kple
dzimedidiwo gɔ hã ƒe ʋɔnudrɔl̃a.
Eye nuwɔwɔa ɖeke mele ɣaɣla o ke boŋ woklo nu le dzi le

eƒe ŋku me: ke boŋ nuwo katã…woklo nu le nuwo katã dzi eye
wotsi ƒeƒle le amesi gbɔ miaƒe nya le la ŋku me.

207 Nɔviŋutsu, tagbatsutsu mate ŋu adze ɖe telefoni ka dzi afima,
Eya manyamanyae o. “Woklo nu le nuwo katã dzi.” Nɔviŋutsu, Enya
nu ɖesiaɖe si nèwɔ kpɔ, susu ɖesiaɖe si nèɖe kpɔ la. Numae Wònye.
Míexɔ Edzi se nenema.

Eye ne Mawu va mía me, hetsɔ mí ɖo Hamea me la, Etsɔ
nunanawo kple nuwo de Hamea me, be Eƒe Nyenye nawɔ dɔ. Ne
Mawu nye Mawu seƒemanɔsitɔ la, ekema Eyɔa dɔ dɔnɔwo. Ate ŋu afɔ
amekukuwo. Àte ŋu akɔ anyidzelawo ŋu, ana ŋkuagbãtɔwo nakpɔ
nu. Ate ŋu ana ŋutegawo. Ate ŋu awɔ nu ɖesiaɖe ƒomevi, anɔ dɔ
wɔm to Eƒe Hamea dzi, elabena enye Mawu si le mia me. Emae nye
Hame la.
208 Aleke hame ma wɔ zu Hame aɖe, to gege ɖe Eme mea? O, amegã.
To asinana mea? O, amegã. To nyɔnyrɔ̃ le tsi me mea? O, amegã. Le
hamevivinyenye mea? O, amegã. Aleke miawɔ axɔ Esia? “Elabena to
Gbɔgbɔ ɖeka dzi wonyrɔ̃ mí katã ɖe Ŋutilã ɖeka me.” Yee ma.
209 Romatɔwo 8:1.

Eyata azɔ fɔbubua ɖeke meli na…
“Xexeame ƒe fɔbubua ɖeke o.” Womate ŋu abu fɔ wò le

naneke me o.
Eyata…fɔbubua ɖeke meli na amesiwo le Kristo Yesu me o,

amesiwo mezɔna le ŋutilã nu o, ke boŋ le Gbɔgbɔ la nu.
210 Yee ma. Nenema woadrɔ̃ ʋɔnu wò Kristosubɔsubɔ lae. Nenemae
wòle be nànya ne ège ɖe Dzudzɔ ma me, xexeame magaɖe fu na wò
azɔ o. Vavãe. Miele ekpɔma, misi dzo le egbɔ. Nu bubu li nyo wu si
ŋu nàbu. Yee ma, “Fɔbubua ɖeke o.” Nenemae míegena ɖe Ŋutilã me.
211 Ke miele dedie, “Tegbetegbe.” Biblia gblɔ nenema. Mikpɔ afii le
Hebritɔwo, ta 10 lia me. Egblɔ be:

Elabena afisi numèmewo kple nyitsuwo ƒe vɔsawo le la,
woɖoa ŋku nuvɔ̃ dzi ƒe sia ƒe.
Gake ame sia ya,…to vɔsa ɖeka me…

Woayra Eƒe Ŋkɔ kɔkɔe la!
Elabena to vɔsa ɖeka dzi èwɔ mí blibo tegbetegbe…

212 Aleluya! Menye hena nyɔnyɔ̃ si gbɔna o, ke boŋ tegbetegbe. “Nu
xoxowo nu va yi; eye nuwo katã zu yeye.” Míele zɔzɔm le Kekeli la
me, Kekeli nyui la. Xeviwo ƒe hadzidzi toa vovo.
213 Menɔ anyi ɖe afisia, hekpɔ ahanomunɔ sue sia, anɔ abe ƒe atɔ̃
esi va yi, mesusui nenema. Rosella, agutɔ ŋku hɔ̃ aɖe, si nɔ yiyim le
Chicago ƒe mɔwo dzi, hemu aha, le totrom xatsexatse, hele zɔzɔm le
nuvɔ̃ ƒomevi ɖesiaɖe si li la me, ahanonunɔ kple nu ɖesiaɖe si wòate

ŋu anye. Ke gbeɖeka zãme, Gbɔgbɔ Kɔkɔe, si le agbe eye wòsẽa ŋu
wu yi nuevee sia yi nuevee la, gblɔ be, “Nyɔnu, ènye ahanomunɔ.”
Aleluya! Ne ema menye Mawu ɖeka ma ke si nɔ anyi tsã ma o fĩ, amesi
nya be Sara ko nu le Eƒe megbe o la, nyemenya nuka Wònye o.
214 Le ameha la dome yi aƒenɔ sue bubu gbɔ eyi ɖalé hekplɔe va
afima, gblɔ bena, “Ènye amesi nye aha bee.” Aleke wɔ Wòdze si susu
siwo le tame!
215 Ke osɔfo ameŋkuta gãwo nɔ anyi ɖe afima, siwo tɔe nye xexeame
katã ƒe nyanyuikaka, hebla asiwo ɖe megbe, le awu-dedee me, hesusu
be míenya yewo o, sigbe ɖe woate ŋu anɔ anyi ɖe takpekpea ɖe me
nenema eye Mawu maɖe amesi wonye la afia o ene. Wonɔ anyi ɖe
afima, heto vovo, sigbe ɖe wonye ame bubu ene. Gbɔgbɔ Kɔkɔe nya
amesi wonye. Eye wonɔ anyi ɖe afima, hesusu le woƒe dziwo me be,
Enye susu xexlẽ. Womenya nu fũ tso Mawu ŋu wu nusi Gbegãdzitɔ
nya le Egipte zã ŋu o. Ele teƒe. Wonya Esia to ŋɔŋlɔdzesi me, gake
menye to Gbɔgbɔ me o. “Ŋɔŋlɔdzesi wua ame, ke Gbɔgbɔ la naa
Agbe.” Yee ma. Susu lae nye ma. “Netsɔ kaba, esẽa ŋu wu yi nuevee,
enye dzimedidiwo ƒe Ʋɔnudrɔl̃a.”
216 Miɖo to. Milé ŋku ɖe eŋu.

Nuwɔwɔa ɖeke mele ɣaɣla le eƒe ŋku me si womeɖe ɖe go le
eƒe ŋku me o: ke nuwo katã wotsi ƒeƒle eye wole ʋuʋu le eƒe
ŋkume na eyama…amesi gbɔ míafe nya le.
Azɔ esi nunɔlagã la le mía si…(Miɖo to azɔ; na dɔnɔwo.) …

si to dzƒowo yi, Yesu Mawu ƒe Vi la, mina míalé míaƒe emeʋuʋu
la me ɖe asi sesĩe.

217 “Alé me ɖe asi sesĩe,” ema gɔme menye be woayi dzi anɔ ɖase
ɖim ko evɔ o. Ne mènɔ agbea o la, mèlé me ɖe asi sesĩe o; èle ayemenu
aɖe ƒe agbe nɔm. Èle…Anyo na wò wu be nàyi ŋgɔ ko agblɔ be yenye
nuvɔw̃ɔla eye nàŋlɔ̃ esia be. Mèganɔ eme ʋum be yenye Kristotɔ o,
eye nànɔ nu bubu ƒe agbe o; wòe nye nuklikpe gãtɔ wu si xexeame
kpɔ kpɔ. Ne ènye nuvɔw̃ɔla la, lɔ̃ ɖe edzi eye, nàyi dzi, age ɖe ɖoɖo
me kple Mawu. Ne ènye Kristotɔ la, lé wò emeʋuʋu la me ɖe asi,
nànɔ afima.
218 Milé ŋku ɖe nusia ŋu azɔ. Medi be matsɔ esia de eme ziɖeka
hafi míadzo.

Elabena menye nunɔlagã si mate ŋu anya míaƒe
gbɔdzɔgbɔdzɔwo na mí o lae le mía si o; ke boŋ enye amesi
wote kpɔ le nuwo katã me abe…míawo ke ene, negbe nuvɔ̃ koe
mele eŋu o.
Miɖo to.

Eyata minɛ míatsɔ dzideƒo ate va eƒe amenuvevezikpui la gbɔ,
ale be míate ŋu akpɔ amenuveve, eye míakpɔ amenuveve kple
kpekpeɖeŋu le hiãhiã ƒe ɣeyiɣi me.
Woayra Mawu ƒe Ŋkɔ!

219 Miɖo to, Baptiste, Presbiterian, Luteran. Èle biabia sia bia gem
be, “Abraham xɔ Mawu dzi se, eye wobui dzɔdzɔenyenye nɛ.”
Menyae. Afimae mieyina kokoko. Nyateƒee. “Nukae ame ate ŋu awɔ
wu be wòaxɔ Mawu dzi se?” Ele eteƒe tututu. Eya katã ko wòate ŋu
awɔ. Gake ne Mawu dzesi xɔse ma la, Ana wò Gbɔgbɔ Kɔkɔe.
220 “Azɔ nuka mawɔ, Nɔviŋutsu Branham? Ɖe mado ɣlia?” Mele
vevie o. “Ɖe maƒo nu kple aɖeyeyea?” Mele vevie o. Nàte ŋu ado
aƒa aƒo nu kple aɖeyeye, eveawo, ke àganɔ agbe kokoko abe—abe
trɔs̃ubɔla ene, eye nyɔnuwo aganɔ dzrowòm. Nàgate ŋu ayɔ siga ano
aha, kple nu bubu ɖesiaɖe. Mekpɔ amewo ƒo nu kple aɖeyeyewo,
hedo go yi enumake ɖado didridzɔ, ƒoɖi aɖe si nyemekpɔ kpɔ o.
Mekpɔ wo wodo aƒa, hefa lo ƒe aɖatsiwo, gake woafi nusianu si ŋu
woƒe asi ka ko. Mekpɔ wo wozɔ dzo, ke nyɔnuvi ɖesiaɖe le mɔa dzi ko
la, wotrɔ. Uh-huh. Ema nye dzesi nyui ɖeka be mèxɔ Esia o. Ele teƒe.
221 Gake, nɔviŋutsu, ne èto ku me yi Agbe me la, numawo katã trɔ
zu nukuku, eye èzu nuwɔwɔ yeye le Kristo Yesu me. Ne èkpɔ nane
si menyo o la, àdo gbe ɖa ɖe eta, “Mawu nekpɔ nublanui.” Ke ne
èkpɔ kuxiwo la, tsɔwu be nàyi aɖanɔ nukpoloe ƒom, anɔ etem kpɔ be
nàwɔe wòavɔɖ̃i ɖedzi wu la, nàdi be yeayi amea gbɔ ahaɖɔe ɖo, atsi
enu kaba ŋutɔ. Emae nye Mawu ƒe Gbɔgbɔ si le mewò.
222 Ne èwɔ vodada la? Nàbɔbɔ ɖe wo te. Ne èwɔ vodada la, àɖɔe ɖo
kaba. “Mègaɖe mɔ be ɣe naɖo to ɖe wò dziku dzi o.” Nenemae nàdze
sii be yeto ku me yi Agbe me, lɔlɔ̃ le asiwò, ŋutifafa, dzidzɔ, dzigbɔgbɔ
blewu, dɔmekɔkɔ, amewɔwɔ, dzidodo. Nunɔlagã aɖe le mía si si nɔ
anyi ɖe Dziƒo, hele klalo be wòawɔ nyaxɔɖakɔwo na míaƒe emeʋuʋu.
Nuka wònye? Eyae nye esime Yesu gbugbɔ yi Logos me, Dzo Lilikpo
si kplɔ Israel viwo, si tɔ ɖe anyieʋɔ Kekeli gãwo, ƒe tsivudo, si do go
va la Ŋku me, Gbɔgbɔ deblibo adreawo, lɔlɔ̃ ƒe Gbɔgbɔ deblibo.
223 Azɔ milé ŋku ɖe eŋu. Gbãtɔ enye lɔlɔ̃ deblibo la, eyae nye Mawu
ƒe lɔlɔ,̃ dzadzɛ kple tsimatɔ. Evelia, si va afima, enye fileo ƒe lɔlɔ,̃ lɔlɔ̃
ma nye esi nèɖo na srɔw̃ò kple viwò. Bubu, si ge le ema megbe, nye
dzodzro ƒe lɔlɔ.̃ Bubu enye mawumavɔm̃avɔ̃ ƒe lɔlɔ.̃ Eye ɖeko wòyi dzi
le ɖiɖim vaseɖe esi wòzu ŋunyɔ,̃ hegale gbo trom, le gbo trom.
224 Ke nusianu si si gɔmedzedze le la, nuwuwu le esi. Eye woaɖe
numawo katã ɖa, eye womagaɖo ŋui, kura o, ke atrɔ tẽ ayi nu deblibo
la gbɔ, gbeɖeka. Eye mɔnu ɖeka…Màte ŋu atɔ te ɖe anyime afisia, le

mɔa ƒe afã, eye nàɖo dzi afisia o. Ele be nàzɔ mɔa katã age ɖe eme,
aka ɖe dzi, adzudzɔ ɖe xɔxɔ si Yesu Kristo na wò la dzi, to xɔse me.
225 Anukwareɖiɖi ƒe Gbɔgbɔ aɖe li si tso Mawu gbɔ. Eyae nye tsidzɔƒe
la, Mawu ƒe tsidzɔƒe la. Ema nye anukwareɖiɖi. Bubue nye be ame
nawɔ “dɔ nyuiwo” na ehavi. Bubue nye ŋutsu ma, “ele be nàlé ŋku
ɖe ŋku ɖe eŋu.” Bubue nye ŋutsu ma, “enye fiafitɔ.” Bubue nye ŋutsu
ma, “enye amewula,” adzoglasu. Mikpɔ alesi wòle gbo trom, heɖiɖi
tẽ la? Gake nenem nusiawo katã le nu ƒom tso nu vavãtɔa ɖe ŋu.
226 Eyae nye nusi megblɔ. Ɣesiaɣi si nàkpɔ amea ɖe si nye…Ne èkpɔ
srɔt̃ɔ aɖewo le yiyim le mɔdodo dzi, nye lɔlɔt̃ɔwo, ɖewo woaxɔ ƒe
wuienyi ko. Nu ɖeka ko wòle fiafiam be le Dziƒo la srɔt̃ɔwo sɔhɛ
aɖewo li si ɖɔli wo teƒe, le Dziƒo. “Ne anyigbadzi gbadɔ sia gbã la,
eɖe le mía si le Afima.”
227 Ne èkpɔ ŋutsua ɖe si le ame bam, le fifim, le alakpa dam, ɖo ŋku
edzi ko be, eƒe akpaa ɖe le edzɔm, le dzota me, enɔƒe afisi woatsɔ,
dzo kple dzokpe awɔ fui le le Mawu kple Mawudɔla kɔkɔeawo Ŋku
me. Woawɔ fui le afima. Menye tegbetegbe o, womate ŋu awɔ fui
tegbetegbe o, tegbetegbe mefia be katã o, ɣeyiɣia katã o. Mavɔmavɔ
enye tegbetegbe, Mavɔmavɔ enye…gɔmedzedze alo nuwuwu meli nɛ
o. Gake tegbetegbe enye “ɣeyiɣia ɖe sinu.” Biblia gblɔ be, “Tegbetegbe
eye,” nyablanya, “tegbetegbe.” Yona gblɔ be yenɔ bosro ƒe dɔme
“tegbetegbe.” Enye ɣeyiɣia ɖe sinu.
228 Gake, kpɔ ɖa, Agbe Mavɔ ɖeka pɛ koe li, eye eyae nye Mawu. Ke
nenye be woawɔ fu wò tegbetegbe, eye màku gbeɖe o la, ele be Agbe
Mavɔ nanɔ asiwò. Womate ŋu awɔ fu wò tegbetegbe o…Woate ŋu
awɔ fu wò ƒe alafa milion ɖeka, le Mawu kple Mawudɔla kɔkɔeawo
Ŋku me kpakple dzo kple dzokpe. Nyemenya didime si woɖo ɖi nɛ o.
Gake ele be wòava ɖo nuwuwu mlɔeba elabena gɔmedzedze nɔ esi.
Eye Mawu ɖeka ko sie Agbe Mavɔ le. “Amesi le Nye Nyawo sem, eye
wòle Amesi Dɔm ɖa la dzi xɔm le sesem la,” agbe tegbetegbe mele esi
o, “Agbe Mavɔ le esi.” Agbe ma si dze egɔme la, menye naneke ne
eɖo afisia o. Gake tso keke dzi Afima la, Agbe Mavɔ, Zoe, Mawu Ŋutɔ
ƒe Agbe ɖiɖi va heva nɔ amegbetɔ me, eye ezu Mavɔ kple Mawu, eye
mate ŋu aku o. Nenemae Nya la gblɔ.
229 Mibu eŋu kpɔ ko. Ɖe Agbe Mavɔ de evea? Màte ŋu aɖo nya ŋu o,
àte ŋuia? Agbe Mavɔ ɖeka koe li, eye eyae nye Mawu ƒe Agbe. Agbe
ƒomevi bubu sia la, meka nusi wònye o la, nuwuwu li nɛ. Eye nusianu
si si gɔmedzedze le la nuwuwu le esi. Gake nusianu si si gɔmedzedze
mele o la nuwuwu meli nɛ o. Eye Mawu gblɔ be Yeana Agbe Mavɔ
mí, esi gɔmedzedze meli na o, ɖeko wowɔ mí Eyama ƒe akpaa ɖe.
Ke Agbe si le mía me fifia la, menye amegbetɔ ƒe dzɔdzɔmee he vɛ

o. Dzɔdzɔme na gbɔgbɔa ɖe mí, gake gbɔgbɔ ma kuna, ke Mawu ƒe
Gbɔgbɔ le mía me. Ŋutikɔkɔe na Mawu!
230 Ɖe Mawu nye amea? Kakaɖedzitɔe. “Mina Míawɔ ame ɖe Mía
Ŋutɔ ƒe nɔnɔme nu.” Nukae nye Mawu? Teofania, ŋutilã aɖe. Eye
afima la wowɔ ame nenema hetsɔe da ɖe abɔa me. Gake amea ɖeke
meli si aŋlɔ anyigba la, le nyanyananuwo me o. Emegbe Ewɔ ame tso
anyigba ƒe ʋuʋudedi me, le lãwo ƒe agbe nu, eye ame ma ŋlɔ anyigba
la. Ke ame ge, to dzidada me. Esɔ gbe tututu. Eye Mawu, Teofania la,
ɖi va xɔ ŋutilã eye wònɔ mía dome, be woàxɔ ame aƒle.
231 Eyata menye naneke si ète ŋu wɔ o. Ènye nuvɔw̃ɔla, tsɔ dze
egɔme. Wofɔ wò fu ɖe vodada me. Wodzi wò ɖe nuvɔ̃ me, èva
xexeame hele alakpa dam. Wodzi wò ɖe xexeame afisia to fofowò
kple dawò ƒe gbɔdɔdɔ ƒe nudzodzro me. Eye wobla wò ɖe dzota ŋu
alesi ko nàte ŋui, nyemetsɔ ɖeke le eme na nusi èwɔ o. Ate ŋu anye be
mèda alakpa, fifi kpɔ o; èlé sedede ɖesiaɖe me ɖe asi, kple nu bubu
ɖesiaɖe; ke nàyi dzota me, sigbe sagbadree yi eƒe nugo me ene. Gake
mɔ ɖeka si li be nàgate ŋu anɔ agbe ake la, eyae nye be nàxɔ Gbɔgbɔ
Kɔkɔe, Mawu ƒe Agbe Mavɔ la.
232 Nukae wɔ wò nusi ènye? Le gɔmedzedzea me, esime Gbɔgbɔ
Kɔkɔe tsyɔ akɔ ɖe anyigba dzi la, naneke menɔ anyi o negbe volkano
ƒe nuwówo sɔŋ ko. Ista ƒe seƒoƒo suea ɖe mie. Mawu gblɔ be, “Enyakpɔ
ŋutɔ. Yi dzi nànɔ akɔ tsyɔm edzi ko.” Seƒoƒowo mie. Gbewo mie.
Atiwo mie. Xeviwo do tso ʋuʋudedi me dzo. Lãwo do. Ame do.
233 Azɔ, aleke wòdzɔe? To Gbɔgbɔ Kɔkɔe ƒe edzi tsyɔtsyɔ me, si
he nufɔkpe siawo ƒoƒu, akaŋu, kalxium; hewɔ seƒoƒowo, hewɔ lãwo,
hewɔ wò.
234 Ke azɔ, lɔlɔñufaa ƒe tiatia le asiwò. Mawu gbugbɔ ƒo wò ake,
hegblɔ be, “Èse Nye Gbea? Mègasẽ wò dzime, abe alesi wowɔ le
dɔmedzoe ŋkekewo me ene o.” Eya Esi ɖi va, ɖe gbeƒã Nya la.

“Nyanyuie si wogblɔ fia wo la wome…womekpɔ xɔse le Eme o,
eyata Meɖe via ɖeke na wo o.” Wose Esia, gake womexɔ Edzi se o.
235 Mawu ɖi va. Etsɔ Dzo Lilikpo la fia wo. Etsɔe fia to Eƒe
nyagblɔɖila dzi, dzesiwo kple nukunuwo, Eyama nɔ anyi kpakplii.
Womexɔ Edzi se o. Oo, wolɔña nukunuwo kpɔkpɔ. Wolɔña to ɖoɖo
nyagblɔɖila. Gake esi kuɖe Edzi xɔxɔ se ŋu la, womete ŋui o. Woƒe
agbe ɖo kpe edzi be womexɔe se o.
236 “Azɔ,” Egblɔ be, “migadze dzimaxɔse ƒe kpɔɖeŋu ma tɔgbe me o.”
Elabena le ŋkeke mamlea sia me, na Trɔs̃ubɔlawo ƒe hame la, Mawu
gadze ake; dzesi ma ke, nukunu ma ke, Dzo Lilikpo ma ke, woɖo
kpe edzi, doe kpɔ. Migana míasẽ míaƒe dzime ahadze dzimaxɔse

ƒe tetekpɔ ma, si dzɔ tsã gbaɖegbe la me o, elabena míanyunyɔ le
anyigba me eye ema katã avɔ.
237 Ke ne Gbɔgbɔ Kɔkɔe ƒo wò dziʋɔtru la, [Nɔviŋutsu Branham ƒo
nyagblɔti dzi—Tala.] “Le ɣeyiɣi didia ɖe megbe la, ne èse Nye Gbe
la, mègasẽ wò dzime o.” Egblɔ be, “Vi si nye tɔnye, Nyateƒe lae si.”
Mègakpɔ gbedeasitsɔla dzi o. Ɖo to Gbedeasi la. Mixɔ Edzi se. “Migasẽ
míaƒe dzime, abe le dɔmedzoe ŋkekewo me ene o.”
238 Ne ese Wò Gbe la, “Mègasẽ wò dzime o.” Ekema nàgblɔ be,
“Ẽ, Aƒetɔ, mexɔe se.” Ekema nàge ɖe Agbe me, Gbɔgbɔ Kɔkɔe ava
mewò. Wò gbɔgbɔ xoxo la ku, si wɔna be èdzroa nu heléa fu
ame, kple vɔɖ̃inyenye kple kewɔwɔ, eye—eye fuléle kple numawo
katã, ku hebuna. Eye nàzu amesi yɔ fũ kple lɔlɔ,̃ dzidzɔ, ŋutifafa,
dzudzɔmenɔnɔ. Meka alesi ya le ƒoƒom o la, nusianu le nyuie.

Nye seke la ku nu le xɔmetsovɔ la me;
Le ahomya kple ƒu dzagbowo me,
Nye seke ku nu le xɔmetsovɔ la me.
Elabena le Kristo, Agakpe sesẽ la dzi, metɔ ɖo;
Nyigba bubuwo nye kewɔ sɔŋ.

239 Yee ma. Eddie Perronet, esi wòŋlɔ ha nyanyɛ ma. Nyigba bubuwo
katã, kɔmahatsɔŋkɔwo katã, dzixɔsewo katã, nufiafiawo katã, bu
keŋ. Kristo!

Nàgblɔ be, “Enyo, menya Biblia.” Màkpɔ Agbe to Biblia
nyanya me o.

“Menya nye katekism.” Màkpɔ Agbe to katekism nyanya me o.
“Enyo, menye Kristotɔ.” Màkpɔ Agbe to Kristosubɔsubɔ meʋuʋu

me o.
240 Èkpɔ Agbe to Enyanya me. Ne èdze si Eyama la èkpɔ Agbe.
“Ekema ège ɖe Eƒe Dzudzɔ me. Èdzudzɔ tso wò dɔwɔwɔwo me, abe
alesi Mawu dzudzɔ tso Etɔwo me ene.” Wowɔ wò Mawu ƒe vie, Mawu
ƒe gomekpɔla. Eye ne—ne Gbɔgbɔ Kɔkɔe di ahiã wò, eye wò hã èdi
ahiãe hegblɔ be, “Ẽ, Aƒetɔ” alo xlɔ.̃
241 Exlɔ̃ be, “Mite va Gbɔnye, mi amesiwo katã le agbagba dzem eye
agba le mia wum la. Mana Dzudzɔ mi.”
242 Eye nàgblɔ be, “Ah, sɔhɛ menye. Edze be ma…Oo, nye kplɔla
me…Nusi katã dze be mawɔ la…” Mikpɔea? Màke ɖe Eŋu gbeɖe o.
243 Gake ne ègblɔ be, “Ẽ, nye Aƒetɔ. Mese Wò Gbe. Nyemasẽ nye
dzime o. Nyemetsɔ le eme o, Aƒetɔ, Wò Nya lae eye mexɔ Dziwò se.
Xɔm, Yesu, ‘Alesi ko mele, nyanuɖeɖea ɖeke meli o, negbe Wò Ʋu
si dza ɖe tanye. Eye medo ŋugbe be, “Maxɔe se.” O Mawu ƒe Alẽvi,

meva.’” Tsɔ wò asiwo da ɖe Eƒe ta si le kudɔ ƒom dzi, nàgblɔ be,
“Aƒetɔ, nuvɔw̃ɔla menye, ke Wòe yɔm.”
244 “Amesiwo katã Fofo la tsɔ Nam la woava Gbɔnye, eye Mafɔe ɖe
tsitre le ŋkeke mamleawo me.”
245 “Ẽ, Aƒetɔ, meva. Nyemesẽ nye dzime o, abe alesi wowɔ le
dɔmedzoe me ene o, mexɔe se vavã.”
246 Ekema nuka Wòwɔ? Ena wò Eƒe Agbe, Zoe, Agbe Mavɔ la. Eye
ne Mawu ate ŋu afɔ mí tso anyigba ƒe ʋuʋededi me, afisi woɖe mí
tsoe la…Ɖe míetso ʋuʋudedi mea? Nu ɖesiaɖe si kpɔm míele la tso
ʋuʋudedi me. Ke ne Mawu te ŋu wɔm mezu nusi menye egbe, esi
nyemewɔ tiatia aɖeke o la; le esi Eƒe didie nye be yeawɔm ɖeɖe ta, eye
wònam mɔnukpɔkpɔ be makpa ŋgɔ Kalvaria awɔ nye nyametsotso la;
eye mewɔ nye nyametsotso hexɔ Edzi se la; geɖe wu aleke Wòafɔm
ɖe tsitre! Ne Ewɔm nusi menye, tiatia manɔmee la, ekema mewɔ
tiatia hexɔ Eyama de eme; esime Wòda Eƒe asiwo ɖe Eɖokui dzi, heta
Eɖokui, bena Yeafɔm ɖe tsitre le nuwuwu ŋkeke dzi. Madzudzɔ kple
kakaɖedzi.
247 Dzudzɔ su asinye, menye le esi mesubɔna le Kwasiɖagbe ta o,
menye le esi mesubɔna le sabat dzi ta o. Ema meɖo naneke awɔ kplii
o. Mesubɔna elabena mege ɖe Eƒe ŋutifafa kple Dzudzɔ me: ŋutifafa,
dzudzɔ, lɔlɔ,̃ dzidzɔ. Mina ahomwo natu faa; nye seke li ke sesĩe.
248 Ɖe numetoto ma le asiwò, fiẽ sia, wò xɔñye si nɔ anyi afisia le
agbadɔ xɔdzo sia me? Mèva be yeaɖo tom o. Gbeɖe. Èva be yeaɖo to
Nya la. Ɖo to, xɔñye.
249 Azɔ ne Dzudzɔ ma mele asiwò o la, nàte ŋu Akpɔe fifi laa. Mehiãe
be nàva vɔsamlekpui gbɔ le afisia o. Nɔ afisi tututu nèle. Ɖi anukware,
nàgblɔ be, “Kristo, ƒo nu na nye dzi. Menya be dzodzo li. Me—mete
fifia keŋkeŋ, dze fifia. Medziŋɔ.̃ Gake, Aƒetɔ, le nyateƒe me la, ate
ŋu anye be manɔ fifia tem kple vevesese, nusi avɔɖ̃i wu esia, hafi
ŋu nake.”

Eye dɔkita ate ŋu ʋuʋu eƒe asi, agblɔ be, “Dzitsoame ye. Edzo.”
Ekema ɖe nuka?
250 Ekema ɖe nuka? Ne woʋu Agbalẽ gã la, ekema ɖe nuka? Mise ha
ma kpɔa, Ekema ɖe Nukae? “Ne woabia amesiwo gbe Gbedeasia la,
be woagblɔ nusitae, ekema ɖe nuka?” Ekema ɖe nuka? Bu eŋu kpɔ
fifia, wòade to vavã.
251 Esime míabɔbɔ míaƒe tawo la, míbu eŋu kpɔ.

Ne woabia amesi gbe Gbedeasi sia fiẽ sia,
Be wòagblɔ nusiatae—Ekema ɖe nuka?

Ekema ɖe nuka? Ekema ɖe nuka?
Ne woaʋu Agbalẽ gã la, ekema ɖe nuka?
Ne woabia amesiwo gbe Gbedeasi sia fiẽ sia la,
Wole bia wò ge be nàgblɔ nusitae—Ekema ɖe

nuka?
252 Dziƒo Fofo, esia katã le Wò asiwo me fifia. Sabat vavã lae si le
amewo ŋku me. Mawu ƒe Dɔla la le afii, hena ƒe ʋee mamle siawo,
eɖe gbe kpe xexeame ɖo. Nyahelawo kple nu bubu ɖesiaɖe, kpɔe be
woabu Fɔe. Gake, ɣesiaɣi la, Èɖo kpe Ɖokuiwò dzi be yenye Mawu.
253 Dzɔdzɔmenunya xexeme la, hame xexeme la; ɖe woƒe ŋkuwo
gbã, Aƒetɔ? Ɖewomahĩ ɖeka le xɔa me afisia fiẽ sia si adi be yeakpɔ
nu, be yeazɔ yi ŋgɔgbe, eye yemate Mawu kpɔ, abe le dɔmedzoe
ŋkekewo me ene o; yemadi be yeate Eyama kpɔ, to amenyui nyenye
le Kwasiɖagbe, alo le ŋkeke tutɔa ɖe dzi, alo to kredo aɖe me, alo
anye hamea ɖe me tɔ o. Ke boŋ adi be yeado go eye woatso, dzimeʋa
na ye, be yeaxɔ Gbɔgbɔ Kɔkɔe. Ke wole Edim. To xɔse me azɔ, wole
agbagba dzem be woaxɔ Eyama ɖe woƒe dzi me. Wole agbagba dzem
be woakpɔ amenuveve le Gbɔwò, Aƒetɔ.
254 Oo, woate ŋu aƒo nu kple aɖeyeye. Woate ŋu ado ɣli. Ke
dzikudodo xoxoe ma gale wo me kokoko. Vɔɖ̃inyenye xoxoe ma
gale wo me kokoko. Wogaƒoa nukpoloe hegblɔa amenya, eye wowɔa
nusiwo medze be woawɔ o. Womedi numa o, Aƒetɔ. Ekema ɖe nuka,
ne woʋu Agbalẽ gã ma, si gblɔ be, “Esiawo tɔgbe mage ɖe Fiaɖuƒe la
me o”? “Eyaŋuti miawo hã mizu blibo, abe alesi mia Fofo si le Dziƒo
la le blibo ene.” Nusianu si mede o la mage ɖe eme o. Ɖe woka ɖe,
amesi woklã la dzi blibo, fiẽ sia? Ne mele nenema o la, Aƒetɔ, na be
woagblɔ “ẽ” Mavɔ ma ko azɔ.
255 Agblɔ be, “Aƒetɔ, me…Menye seselelãmea ɖeke o, gake ɖeko
mese Nane ŋkɔ le nye dzi me, nenem Nane si le gbɔgblɔm nam be,
‘Mate ŋu awɔe fifi laa, to Wò amenuveve me.’ Eye azɔ mexɔ Wò abe
nye Ɖela tɔxɛ ene. Me—mele nu gbem le xexeame nuwo katã gbɔ,
hedi be mage ɖe Wò Dzudzɔ me. Eye mexɔe se be mele ewɔm fifi laa.
Mexɔe se be Gbɔgbɔ Kɔkɔe le kplɔyem va teƒe ma tututu.”
256 Esime ta ɖesiaɖe le to la. Ɖe amea ɖe ɖo seselelãme ma fifi
laa? Kɔ wò asi dzi, “Gbɔgbɔ Kɔkɔe le kplɔyem ɖo afisi nyemegaƒo
nukpoloe azɔ o.” Mawu nayra wò. “Nyemegale numawo wɔ ge o.
Nye dɔmedzoe la bu. Mate ŋu anɔ agbe le ŋutifafa kple dzidzɔ kple
dzigbɔgbɔ blewu me, tso fifi laa. Mexɔ se be Mawu le nu ƒom nam
fifi laa, bena mate ŋu awɔe tso gaƒoƒo sia dzi yina, to Eƒe amenuveve
me.” Ɖe nàlɔ̃ akɔ wò asiwo ɖe dzia? Mawu nayra wò. Mawu nayra
aƒenɔvi la. Ame bubua ɖea? “Mexɔe se azɔ.”

257 Miga Tee kpɔ, abe le dɔmedzoe ŋkeke la dzi o. Migabu be le esi
míeyina sɔleme le Kwasiɖagbe, alo esi míelé sabat me ɖe asi ta o.
Paulo gblɔ be, “Mi amesiwo léa ŋkekewo alo dzinuwo ɖe asi la, alo
tsɔ yi dzi la, mele vɔvɔm̃ ɖe mia nu. Se la wònye nu nyui siwo le vava
ge la ƒe vɔvɔli koe li nɛ, eye menye nua ƒe nɔnɔme vavã o ŋuti, mate
ŋu awɔ subɔla la blibo o.” Gake Kristo wɔ wò blibo, blibo le Mawu
ƒe ŋku me. Etsɔ wò nuvɔ̃ yie, eɖe fɔbubu ɖa le dziwò, hena wò Eƒe
lɔlɔ̃ kple dzidzɔ.
258 Ɖe nàlɔ̃ age ɖe Dzudzɔ la me azɔa? Ame bubu si akɔ woƒe asi
yi dzi, agblɔ be, “Mewɔ esia.” Mawu nayra wò, aƒenɔvi, le nye mia
me afisia. Mawu nayra ŋutsu si nɔ anyi ɖe nye ɖusi me. Age ɖe Eƒe
Dzudzɔ la me, bu eŋu kpɔ fifi laa.
259 Do gbe ɖa, “Alesi mele la, Aƒetɔ, nyanuɖeɖe aɖeke meli o;
nyemenyo na naneke o. Naneke meli mana Wò o, negbe nye nuvɔ̃
gbe, xoxoe, si gblẽ keŋ la ko. Ɖe Nàlɔ̃ axɔm ma? Klɔ ŋunye? Na
dzidzemem? Elabena, medo ŋugbe be maxɔe se. O Mawu ƒe Alẽvi,
meva. Meva azɔ, hele exɔm se be azɔ meto ku me yi Agbe me.
Elabena, le nye zikpui dzi afisia tututu, mexɔ Wò abe nye Ɖela ene
eye mese ŋutifafa le nye dzi me.”
260 Ame atɔ̃ kɔ woƒe asiwo ɖe dzi. Ɖe ame bubua ɖe li, si ɖo
seselelãme nenema, kɔ wò asi yi dzi? Ne mènye Kristotɔ o la, xɔ
Eyama fifi laa.
261 Ne èʋu eme be yenye Kristotɔ evɔ mèle nenema tɔgbe o la, èkpɔtɔ
nye nuvɔw̃ɔla, meka agbe si nè—nènɔ, alo alesi nèdze agbagba be
yeawɔ ye ɖokui o. Nusi èwɔ la womaxɔe o. Nusi Eyama wɔ ye.
Womaxɔ wò ŋutɔ wò dzɔdzɔenyenye o. Ne èdzudzɔ siga yɔyɔ ko
elabena egblɔ be, “Enyo, anyo wu be maɖe asi le siga ŋu elabena
meʋu Kristosubɔsubɔ me,” Mawu maxɔe o. Ne èdzudzɔ dzodzro ɖe
nyɔnuwo ŋu ko, elabena èwɔ ɖokuiwò wɔe l, Mawu maxɔ esia o.
Emae nye nane si nèwɔ. Ema nye dɔwɔwɔwo. Amenuvevee ɖe wò. Ɖe
Mawu va mewò heɖe nu blibo la katã le mewòa? Eyae nye nu evelia.
262 Nàgblɔ be, “Meɖo hamea me, eyata ele be madzudzɔ nusiawo.”
Mawu maxɔ esia o, naneke meli nàte ŋu ana o. Nusi Kristo na la ko
wòxɔna. Ana Agbe Mavɔ wò, eye wòaɖee ɖa le mewò. Ɖe nàxɔ Esiaa?

…ne yasesẽ ƒo, ne ƒu dzagbo hã,
Va, wò luʋɔ naku seke ɖe gbɔɖemeƒe,
Eye nàgblɔ be, “Nye lɔlɔt̃ɔ enye tɔnye.”
Nye luʋɔ ku seke…

Esɔ gbe, miate ŋu afɔ ta dzi. Gbedeasi la wu nu azɔ. Mina
míasubɔ azɔ.

Nyemaganɔ ƒu vlotɔ dzi o;
Ne ya vɔw̃o ƒo, eye ƒu dzagbo hã la,
Le Yesu me manɔ dedie le tegbee.

263 Amesiame azɔ, le subɔsubɔ me.
Nye luʋɔ ku seke ɖe gbɔɖemeƒe, (Sabat.)
Nyemaganɔ ƒu vlotɔ dzi o;
Ne ya vɔw̃o ƒo, eye ƒu dzagbo hã la,
Le Yesu me manɔ dedie le tegbee.
Klẽ ɖe dzinye…

Miɖe asi le mia ɖokuiwo ŋu ko. Mimiã miaƒe ŋkuwo. Mise
Gbɔgbɔ vivi ma ŋkɔa? Emae nye subɔsubɔ. Gbedeasi la wu nu. Esiae
nye subɔsubɔ.

Kekeli tso Kelidzɔƒe klẽ ɖe dzinye;
Oo, klẽ ɖe dzinye, O Aƒetɔ, klẽ ɖe dzinye,
Oo, Kekeli tso kelidzɔƒe klẽ ɖe dzinye.

264 Ame nenie le sesem nyuie vavã? Mido asi ɖe dzi. Gbɔgbɔ vivi,
fatu ma, eyae nye Nua.

Be maɖi Yesu, be maɖi Yesu,
Medi vevie le anyigba dzi be maɖi Eyama;
Le nye agbemɔzɔzɔ me tso anyigba yi Ŋutikɔkɔe

me,
Mebia ɖaa ko be maɖi…

Misubɔ ko. 

